
eskubideen eta pentsio duinen al-
deko nahiz euskararen eta hezkun-
tza eta osasun publikoaren defen-
tsako aldarrikapenak ere, besteren 
artean. Busturialdean hizpide izan 
ditugu eskualderako plan estrategi-
koa eta entzute prozesua ere.

Busturialdeko Hitzak urteurren 
biribila ospatzen du. 20 urtetan 
egin du bidea, eta bide horretako 
zati handiena alboko eskualdeko 
proiektuari batu ostean egin du. 
Bat egitea beharrezkoa izan zen, eta 
gorabeherak gorabehera, proiektu 
bakarra sendotu eta erronkei aurre 
eginez eta balioei eutsiz heldu da 
2025.urte amaiera honetara. Astrak 
ere 20 urte bete ditu. Auzolanaren, 

kolektibotasunaren indarraren eta 
ekinaren eredu! Bejondeizula, be-
jondeizuela!

Hitzarenganako maitasuna 
erakutsi duzue 20 urtetan eta hori 
bueltatu nahi dizuegu. Maitasuna, 
elkartasuna eta babesa. Berba ho-
riek batzen dituzten ekitaldi, mo-
bilizazio eta agerraldiak izan ditu 
gurean aurten ere, keinu eta ekintza 
guztiek balio dutelako. Eta gurea 
bada proiektu txikia, zuen babes eta 
maitasunagaz eta bertako langileen 
etengabeko ahaleginagaz hazi dena, 
hazten doana.

Lea-Artibai, Mutriku eta Bus-
turialdeko Hitzaren lantaldearen 
partez, eskerrik asko bidelagunok! 

Mutrikutik Bermeora, Mor-
gatik Markina-Xemeine-
ra. Itsasertzetik mendi 

puntetaraino, aldarrike. Izan ere, 
aldarrikapenez josita joan zaigu 
2025.urtea ere, eta, beraz, aldarriz 
beteta dator urtekaria. Palestinak 
hartu ditu aurtengo lerroburueta-
ko asko. Genozidioa ozen salatu da 
Lea-Artibai, Mutriku eta Busturial-
deko kale eta plazetan. Urdaibaira 
ekarri nahi duten Guggenheim 
proiektuaren kontrako salaketak 
ere ez dira isildu, ezta indarkeria 
matxistaren kontrako, langileen 

BUSTURIALDEA / Gerika-Lumoko Mobidu 
eta Bermeoko Etxalak taldeek prestatuta, 
Busturialdeko Euskaltzaleen Topaketa egin 
zuten lehenengoz: «Euskaraz txapa ematen 
eta kaleak ostera ere euskaraz apaintzen se-
gituko dugu; geure hautua euskaraz egitea 
eta bere alde borrokatzea da».

Euskara 
eta  
abentura, 
elkarrekin

Lehenengo 
topaketan 
batu ziren 
gazteak

BUSTURIALDEA / EuskarAbenturan par-
te hartu zuten Malen Salinas Gabikagogeas-
koa eta Amaiur Olabarria Urionabarrene-
txea gernika-lumotarrek eta Izaro Alakabe 
Martinez busturiarrak, uztailaren 1etik 
31ra, Euskal Herria zeharkatuz. Bizitakoa-
gatik «eskertuta» zeudela adierazi zuten.

Euskara

'Elkar mugituz 
egingo dugu' leloa 
astinduta,  
mugimendu  
«izugarria» sortu  
zuen Euskaraldiak

BUSTURIALDEA / Herritarren hizkun-
tza praktikak aktibatu eta euskararen 
erabilera sustatzeko helburuagaz eta El-
kar mugituz egingo dugu lelopean, maia-
tzean egin zen Euskaraldiaren laugarren 
aldia. Euskal Herriko txoko askotan be-
zala, Busturialdeko udalerrietan ere ha-
maika ekitaldi egin zituzten. «Inoiz baino 
herri gehiagok» parte hartu zutela azpi-
marratu zuten; 450 herri izan ziren, hain 

zuzen, eta Koordinazio Mahaiaren balo-
razioa «oso ona» izan zen: «Inoizko herri 
gehienetan piztu da ariketaren beharra 
eta antolatzeko ilusioa. Esfortzu handia 
egin da mugimendua sortzen, herriz herri 
lanketak egiten». 7.500 entitatetik gorak 
eta 135.000 herritar inguruk izena eman 
zuten: «Hizkuntza ohiturak ez dira gaue-
tik goizera aldatzen; Euskaraldiak arnas 
luzeko ekimena izan behar du».

Ibarrangelu 
eta Mundaka 
Ueman 
sartu ziren

BUSTURIALDEA / Ibarrangelu, 
Mundaka, Donamaria, Mutiloa 
era Ormaiztegiko udalak Uema-
ko kide izatea onartu zuten Uda-
lerri Euskaldunen Mankomuni-
tatearen ekaineko batzar nagu-
sian, Azkoitian. Ondorioz, 118 
udal izatera heldu zen Uema; ho-
riek «253.000 biztanleko lurgu-

ne euskalduna» osatzen zuten. 
«Hazkundeak eta euskararen 
ezagutzan oinarritutako datuek 
soilik ez dute bermatzen udalerri 
euskaldunetan euskara osasun-
tsu egotea», esan zuen Martin 
Aramendi Uemako lehendaka-
riak. 2025-2029ko plan estrate-
gikoa ere onartu zuten.

Euskararen  
erreferentzia  
Corpusa,  
lankidetza  
zabalagaz  
osatutako  
tresna

BUSTURIALDEA / Euskararen Erreferentzia Corpusa aurkeztu zuen Euskaltzaindiak martxoan, Bil-
bon. 68 erakunde pribatu eta publikorekin lankidetzan osatu zuen; gizarte eragileez gain, hedabide 
nagusiek ere parte hartu zuten horretan, tartean, Lea-Artibai, Mutriku eta Busturialdeko Hitzak. 
Andres Urrutia euskaltzainburuak esan bezala, «orekatua, irekia eta kolektiboa» zen, eta akademia-
ren «giltzarri eta oinarri». 123.124 dokumentu, 154,21 milioi testu-hitz eta 129.817 lelo biltzen zituen, 
2000-2023 urteen bitartean euskaraz idatzitako edo ekoitzitako testuetatik hartuak.

BERMEO / Bermeoko hizkera 
eta nortasuna balioan jarriz, 
irailaren 6an lehiatu zuten 
Eingule? lehiaketa. Larrosie? 
nagusitu zen, eta KomAndo eta 
Komando sailkatu ziren biga-
rren eta hirugarren, hurrenez 
hurren. Herriko dendetan gas-
tatzeko, 60 euroko, 100 euroko 
eta 150 euroko txartelak irabazi 
zituzten. Udalak bost bideo za-
baldu zituen sare sozialetan.

Bermeoko hizkera 
eta nortasuna  
balioan jarri zuten

B E R M EO  /  2 02 7 r a  a r t e ko 
Euskararen erabilera norma-
lizatzeko plan estrategikoa 
onartu zuen Bermeoko Udalak. 
Planaren helburu nagusia zen 
udalean euskararen erabilera 
indartzea eta areagotzea, zerbi-
tzu hizkuntza modura zein lan 
hizkuntza modura, euskararen 
erabilera areagotu eta herrita-
rren hizkuntza eskubideei eran-
tzuteko. Arduradun politiko eta 
langile guztiek bete beharreko 
irizpideak jaso zituen planak.

Euskararen  
erabilera udalean 
«indartzeko» plana

Ekoizleen eta artisauen 
azoka baino askoz gehiago
IBARRANGELU / Ibarrangeluko VIII. Azoka 
maiatzean egin zuten. Ibarrangeluko Azoka 
Taldea izeneko lantaldeak, udalagaz eta Ku-
txabankegaz elkarlanean, bi urterik behin 
antolatzen zuen azoka: «Ibarrangelun geure 
azokagaz inplikatzen gara, herrian eta es-
kualdean ditugun produktu bikainak eza-
gutarazteko aukera egokia baita». Herriko 
artisten pinturen erakusketa nahiz salmen-
ta postua egon zen, eta ateratako dirua min-
biziaren ikerketara bideratu zuten. Umeen-
tzako jolasak, Karretilen Kronoigoera eta 
Jaire taldearen erromeria ere izan zituzten.

UTJEG berritua  
Europako Parlamentuan  
aurkeztu zuten

Tuna Awards saria 
irabazi zuten  
Serrats eta Aztik

B U S T U R I A L D E A  /  A N FA-
CO-CYTMA eta Nekazaritza, 
Arrantza eta Elikadura Ministe-
rioak lankidetzan antolatutako 
2025eko Tuna Awards sarien 
—hirugarren aldia izen— Eko-
nomia Zirkularraren kategorian, 
Serrats kontserba enpresa eta 
AZTI zentro teknologikoa izan 
ziren irabazleak, RESALTUN 
proiektu bateratuagatik. Atu-
naren balio-katean «iraunkor-
tasuna maximizatzera» bidera-
tutako proiektu berritzailea zen 
hori. Atunaren aprobetxamen-
du integralean eta elikagaien 
alferrik galtzearen murrizke-
tan zentratuta, enpresaren eta 
ikerketaren arteko lankidetzak 
ekoizpen-prozesu «eraginkorra-
goak, jasangarriagoak eta ingu-
runearekiko arduratsuagoak» 
lortzeko bidea zabaltzen zuela 
erakusten zuen proiektuak.

Ereñarrak,  
baserriko kultura  
zabaldu asmoz
EREÑO / Baserri mundua he-
rritartu zuen Baserritarren 
Egunak, beste urte batez. Bustu-
rialdeko produktuak izan ziren 
nagusi, tokikoak eta sasoikoak. 
Inguruko txakolindegien esku-
tik, dastaketa eskaini zuten, eta 
talo postuan, udalerriko emaku-
meek txorizozko eta hirugiha-
rrezko taloak saldu zituzten.

BUSTURIALDEA / Aitziber Ansotegi 
Urremendiko kudeatzaileak Europako 
Parlamentuan aurkeztu zuen Urdaibai-
ko Turismo Jasangarriaren Europako 
Gutun berritua, azaroaren 19an. Gutu-
na berritzeko batzorde ebaluatzaileak 
«tokiko eragile eta kolektibo interesdun 
ugarirekin eraikitako» lankidetza azpi-
marratu zuen. Antsotegiren berbetan, 
gutun hori estrategiarik «egokiena» zen 
Urdaibai bezalako lurralde «berezi be-
zain baliotsua kudeatzeko».

Bizkaiganeri 
babesa  
adierazi  
zieten

ERRIGOITI / Txapel Koop koo-
peratibak kudeatzen zuen Biz-
kaigane proiektuaren eraikin 
bateko lursailaren jabeak kale-
ratu egin nahi zituela salatzeko 
elkarretaratzea egin zuten mar-
txoaren 27an, Gernikako epaite-
gian. Bizkaiganeri babesa adie-
razteko jendetza batu zen epai-

keta egunean. Apirilean, Txapel 
Koop kooperatibak Bizkaiga-
neren instalazioak erabiltzeko 
sinatutako 50 urteko kontratua 
«erabat legezkoa» zela erabaki 
zuen auzitegiak. Ondorioz, Biz-
kaiganeren instalazioak erabil-
tzen jarraitu ahal izan zuten koo-
peratibakoek.

Garraiolari bat hil 
zen lan istripuan, 
Muxikan
MUXIKA / Langile bat zendu 
zen uztailaren 23an Muxikako 
Ebaki enpresan, zamatze lanak 
egiten ari zela, garraio-makina 
batek kolpatu eta harrapatuta. 
Bertan artatu zuten anbulantzia 
medikalizatuan, baina «zauri 
larrien eraginez», ordu batzue-
tara hil zen. Iriondo Garraioak 
enpresako langilea zen. Hiru, 
LAB, ESK, STEILAS, CCOO eta 
EHNE-Etxalde sindikatuek 
elkarretaratzea egin zuten en-
presaren aurrean, garraiolaria 
gogoratu, eta heriotza horien 
atzean «lan-baldintza kaxka-
rrak zeudela salatzeko». Muxi-
kako Udalak adierazpen insti-
tuzionala kaleratu zuen, senide, 
lankide eta lagunei elkartasuna 
eta babesa adieraziz.

303 milioi 
euroko  
inbertsioa 
iragarri  
zuten

BERMEO / «Arrakastatsua» izan zen hi-
rugarren Berton Azoka. Frantziskotarren 
klaustroan egin zuten ekainaren 21ean eta 
22an, eta izandako erantzunarekin «po-
zik» agertu ziren merkatari elkartekoak.

Ekintzailetza 
Jaialdian  
elkartuta

Berton  
Azoka,  
klaustroan

BUSTURIALDEA / U-BAI Ekintzailetza 
Jaialdian, eskualdeko bost hezkuntza 
zentrotako 65 ikaslek Maier, Birding 
Shop eta ZureAldek ipinitako erronkak 
landu zituzten apirilean, Gernika BHIn.

BUSTURIALDEA / Busturialde-
ko Plan Estrategikoa sustatze-
ko, Bizkaiko Foru Aldundiak eta 
Eusko Jaurlaritzak hamahiru 
proiektu eragile aurreikusi, eta 
303 milioi euroko inbertsioa 
iragarri  zuten. E skualdeko 
«eraldaketa sozioekonomikoa 

bultzatzea» izan zuten helburu. 
Proiektuak ardatz hauetan ba-
natu zituzten: mugikortasuna 
eta konektibitatea, etxebizitza 
eta gizarte-zerbitzuak, presta-
kuntza eta sustapen ekonomi-
koa, balio natural eta kulturalak 
eta eskualdeko gobernantza.

MUNDAKA / «Blokeo politikoa eta gar-
dentasun eza» argudiatuta, udal gobernua 
uzteko erabakia hartu zutela jakinarazi zu-
ten Herritar Alternatibakoek, maiatzeko 
osoko bilkuran. Herritar Alternatibakoen 
«distantzia eta leialtasun falta» salatu zu-
ten EH Bildukoek.

Etxerako 
bidea  
eskatuz

Herritar  
Alternatiba, 
udal  
gobernutik  
kanpo

BUSTURIALDEA / Euskal preso, iheslari eta 
deportatuen etxeratzearen aldeko aldarriz bete 
ziren abuztuaren 3an Euskal Herriko 11 hondar-
tza, tartean, Ea, Ibarrangelu eta Mundakakoa. 
Sarek eta Etxeratek deituta, urte luzeko gatazka-
ren eta haren ondorioek eragindako sufrimen-
duagaz «behin betiko amaitzea» eskatu zuten. 

Politika

Lehenengo  
legebiltzarkideak  
omendu zituzten

GERNIKA-LUMO / Eusko Legebiltzarraren 
45. urteurrenean, lehenengo legealdiko le-
gebiltzarkideak omendu zituzten. 1980ko 
martxoaren 31n gertatu legez, Batzarre-
txean elkartu ziren data berean. Lehe-
nengo legebiltzarkideek eta zendutakoen 
senideek Eusko Legebiltzarraren 70 do-
mina jaso zituzten, Bakartxo Tejeria lege-
biltzarraren presidentearen eskutik. Hark 
eskerrak eman zizkien, «geure historiaren 

une hain esanguratsuan Euskal Herriare-
kiko izandako konpromisoagatik». Egungo 
Euskal Herriaren oinarriak «eraiki zituen 
belaunaldia» omentzeko eguna zela azpi-
marratuta, belaunaldi horren «balioak eta 
irizpideak» goraipatu zituen: «Askatasuna, 
demokrazia, geure nortasunaren defen-
tsa, berdintasuna, justizia, bizikidetza eta 
bakea; irizpide horiek gidatu dute Eusko 
Legebiltzarra, 45 urteko bidean».

EA / Jaurlaritzaren Elikadu-
ra, Landa Garapen, Nekaza-
ritza eta Arrantza Sailak jaki-
narazi zuen 46.000 euroko 
laguntza emango ziola Eako 
Udalari, hondartzako, itsasa-
darreko eta portuko zenbait 
gunetara iristen ziren isuriak 
eteteko. Portutik, Beletxetik 
eta Kosallu baserritik zeto-
zen ur gris eta beltzak udal 
araztegira punpatzea eta bi-
deratzea zen lanen helburua.

Let's Clean 
Up Euskadi 
ingurumen 
kanpainagaz 
bat egiten 

BUSTURIALDEA / Ekoetxea 
Sareak Let´s Clean Europe! di-
namikaren barruko Let´s Clean 
Up Euskadi ingurumen-garbi-
keta kanpainagaz bat egin zuen, 
eta 125 kilo zabor inguru bildu 
zituzten ekainean, Busturiko 
paduretan eta Muruetako Tei-
leria inguruetan. Bermeoko 

dozena bat boluntariok ere bat 
eginez, lau gune garbitu zituz-
ten, 150 kilo hondakin batuz. 
Tala eta Tonpoi inguruan, kan-
posantu atzean, Aritzatxu hon-
dartzan, Baratz-Eder eta San 
Martin auzoko berdeguneetan 
eta Landabaso industrialdean 
aritu ziren.

Ekintza 
txikien 
garrantzia 
gogoratuz

BUSTURIALDEA / Busturian, Muxikan eta 
Nabarnizen Asteklimagaz bat egin zuten, 
Ekintza oro, txikia bada ere, garrantzitsua 
da lelopean. Trantsizio energetiko eta klima 
aldaketaren erronkaren aurrean, herritarrak 
mobilizatzea zen Asteklimaren helburua.

46.000 euro,  
saneamendu  
«integralerako»

BERMEO / Izaro Sub klubaren 
hondartzen eta itsas hondoen 
garbiketa egiteko deialdian par-
te hartu zuten 25 boluntariok. 
150 kilo hondakin bildu zituz-
ten: latak, plastikoak, botilak, 
edalontziak, aulkiak… Itsasoan 
(urpekariak eta padel surfeko 
tauletara eta piraguetara igota) 
zein itsasbazterrean aritu ziren 
lanean; Portuzarrean eta elur 
fabrikaren zein farol berdearen 
inguruetan ibili ziren.

150 kilo hondakin 
bilduta, Izaro Sub 
klubaren deialdian

BERMEO / Beste urte batez, Ma-
ter Museo Ontzi Ekoaktiboak 
hiru eguneko geldialdia egin 
zuen uztailean Bermeon, Zero 
Zabor Uretan kanpainagaz.

'Mater' ontziaren 
bisita, ikasten  
segitzeko



10 2025eko urtekaria
HITZAKultura

8 organo,  
10 kontzertu  
eta 15 artista
BUSTURIALDEA /  Zortzi 
organo, hamar kontzertu 
eta hamabost artista bildu 
zituen 21. Urdaibaiko Orga-
noak-Joxe Mari Egileor mu-
sika zikloak, Organoa Erre-
ge lelopean, uztailaren 19tik 
abuztuaren 15era bitartean. 
E skualdeko harmonium 
zein organoak berreskura-
tzeko egiten ari ziren «behar 
itzela» nabarmendu zuten 
antolatzaileek.

Gorefest jaialdiak 
25 urte bete zituen

Aitor Bizkarrak  
irabazi zuen Argi 
Baltza sariketa

BUSTURIALDEA / Aitor Biz-
karrak irabazi zuen Lilibertsok 
antolatutako bosgarren Argi 
Baltza sariketa, ekainean. Men-
datan, Ajangizen eta Gautegiz 
Arteagan lehiatu zituzten kan-
poraketak, eta Muxikan finala.

Gandariasen  
bizitza,  
Sarriren liburuan
IBARRANGELU / Simon Gan-
darias bertsolari ibarrangelu-
tar-elantxobetarraren bizitza 
oinarri zuen We are plenty in 
here, Euzkadin eginak libu-
rua aurkeztu zuen Joseba Sa-
rrionandiak azaroaren 28an, 
Ibarrangelun. Ameriketara 
joandako diaspora ardatz, Gan-
dariasen bizitza jasotzen zuen 
lanak, besteak beste.

BERMEO / Spookypheria Pro-
ductions elkarteak sortutako 
Gorefest Bermeoko Fantasiaz-
ko eta Beldurrezko Zinemal-
diak 25. urteurrena ospatu zuen 
uztailean, «egitarau berezia-
gaz». Proiekzioez gain, Gore-
kids antolatu zuten lehenengoz, 
umeei marrazkiak egin, aurpe-
gia margotu eta globoekin jolas-
teko aukera emanez. Euriaren 
eraginez, Deabru Beltzaren Les 
Tambours De Feu kale-antzer-
kia bertan behera utzi zuten.

Ricardo 
Abaunzaren  
omenez

GERNIKA-LUMO / Gernika-Lu-
moko Kultur Etxeko erakusketa 
gela eraberritu, eta hango zu-
zendari izandakoaren omenez, 
Ricardo Abaunza izenagaz inau-
guratu zuten. Erakusketetarako 
izateaz gain, «askotariko ekin-
tzetarako» lekua izango zela ira-

garri zuten. «Orokorrean, ez zait 
gustatzen erakusketa gelei per-
tsonen izenak jartzea. Toponi-
moak erabiltzearen zale naiz, ez 
izen propioak. Baina nitaz oroi-
tzeagatik eta erakusketa gelak 
aurrera jarraitzeagatik oso esker-
tuta nago», esan zuen Abaunzak.

Plazak Lauaxeta 
Saria irabazi zuen 
'Popel' lanagaz
GERNIKA-LUMO / Ikus-entzu-
nezkoen kategorian, 21. Lauaxeta 
Saria irabazi zuen Oier Plaza gerni-
karrak, Popel dokumentalagaz, ex 
aequo, Inge Mendiorozen Lurdes 
Iriondo, ez gara alferrik pasako 
dokumentalagaz. Plazaren lanak, 
Angel Lekuona eta Anton Ganda-
rias busturiarren istorioen bidez, 
36ko gerratik Bigarren Mundu Ge-
rra arteko historia jasotzen zuen.

Liburu Azoka,  
irakurzaleen  
topaleku emankor
BERMEO / Euskadiko Libu-
ru Ganbararen Liburu Azoka 
irakurzaleen topaleku izan 
zen abuztuan hamar egunez, 
Bermeoko Lameran. «Irakur-
zaletasuna zabaldu, euskal pro-
dukzioa erakutsi eta idazleak 
ezagutaraztea bilatzen dugu, eta 
hemen urtero harrera ona iza-
ten du azokak», esan zuen Asier 
Muniategi ganbarako kideak.

Guggenheim 
proiektuaren  
kontrako sinadurak
BUSTURIALDEA / Ez gure ize-
nean! manifestua sinatu zuten 
kultur arloko 1.000 sortzaile, 
talde eta eragilek. Guggenheim 
Urdaibai Stop plataformak bil-
du zituen sinadurak, eskual-
dean eraiki nahi zuten museo 
proiektuaren kontra: «Gehie-
nak euskal sortzaileak badira 
ere, Espainiako eta nazioarteko 
kultur esparruko hamaika aho-
tsek ere proiektuaren kontra 
sinatu dute». Kulturak eskatzen 
ez zuen museo bati pribilegioak 
ematea «estrategia oker eta anti-
demokratikoa» zela salatu zuten 
sinatzaileek. Kulturaren izenean 
«ezin zela natura kaltetu» alda-
rrikatu, eta erakundeei «ardu-
raz, zintzotasunez eta gardenta-
sunez» jokatzeko eskatu zieten.

Urmuga,  
eskualdean  
barrena

EA / Herrijeri Emon Arnasa kultur elkarteak eta 
Metrokoadroka kolektiboak azaroaren 1ean es-
treinatu zuten Mundo eta Unibertsoren museo 
bizia performance kolektiboa. Kondairak eta 
historiak utzitako hutsuneak artez bete zituzten 
kalerik kale eta Eskolondon. Amaieran, eran-
tzunik gabeko galderak, «materia beltz hori», 
artearen bidez bete zituzten, dantzaren pasioz.

Gune  
txikiak,  
artelan  
handi 

Kondaira 
museo 
bizi  
bihurtuta

GERNIKA-LUMO / Luis Iriondo IV. Aire Zaba-
lako Margo Lehiaketak hamazazpi margolari 
elkartu zituen uztailaren 27an. Gernika-Lu-
moko hiri-paisaia irudikatzen onena Joana 
Soldevilla izan zen, eta Eduardo Alsasuak 
irabazi zuen Herritarren Saria. Kristina Ara-
na kultur etxeko zuzendariak parte hartzaile 
denen «maila handia» nabarmendu zuen.

BUSTURIALDEA /  Mendia 
eta musika uztartzen zituen 
Urmuga ekimen herrikoiak 
Euskal Herria zeharkatu zuen 
uztailaren 11tik 31ra —aldirik 
«handiena eta bereziena» 
izan zen— . Gaztelugatxetik 

Ereñozarreraino ibilaldia egin 
zuten hirugarren etapan, eta 
iluntzean, Ereñoko San Mi-
guel elizan kontzertua eskaini 
zuten. Lau Teilatu kantuaren 
moldaketa eta antzeko doi-
nuak entzun zituzten.

Lekuek jaialdia,  
kultur formatuak 
landuz eta indartuz
GERNIKA-LUMO / Kulturaren 
formatu desberdinak landu 
eta indartu zituen Gernikako 
Lekuek jaialdiaren hamahiru-
garren aldiak, txikitasuna alda-
rrikatuz, apirilaren 9tik 13ra. 
Urdaibai Kantagunekoek bota 
zuten txupinazoa, Pasealekuan. 
Jendearen urtez urteko «eran-
tzun ona» nabarmendu zuten.

Lau hamarkadaz,  
musikarekin Bermeotik 
mundura begira
BERMEO / Lau hamarkada bete zi-
tuen Bermeoko Nazioarteko Musika 
Asteak. Bermeoko Udaleko Kultura 
eta Hezkuntza Sailak antolatzen zuen 
«programa zaharrena eta sustraitue-
na» zen. 20. aldian, bost kontzertu es-
kaini zituzten, abuztuaren 4tik 8ra bi-
tartean: Duo Boreal, Duo Nakte, Iñar 
Sastre, Bilbao Orkestra Sinfornikoa 
(BOS) eta Kanbalatxe.

MORGA / Morgan lehiatu zuten martxoaren 
30ean Bizkaia Kopa Trail txapelketaren bi-
garren proba, eta taldekako lehian, Arrolape 
Mendi Klubak bigarren postua eskuratu zuen 
—Trail Team Bizkaiak irabazi zuen— . Mendi 
lasterketa luze eta laburra, martxa luze eta 
laburra eta txakur kros proba egin zituzten.

Etxekoen 
aurrean 
garaipena

Bizkaia Kopa 
Trail-en  
bigarren 
proba,  
Morgan

BOXEOA / Jon Ander Erreape gernika-lu-
motarrak Basque Warriors gerrikoa irabazi 
zuen maiatzean, Jai Alai frontoian. «Jaso-
tako babesa ez dut berehalakoan ahaztuko. 
Lagun, senide eta herritarren aurrean ari-
tzearren urduri nengoen, baina azkenean, 
helburua lortu nuen», adierazi zuen.

BERMEO / 2024an sortutako Bermeoko 
Zesta eta Pala Eskola bere jarduna zabaltzen 
joan zen. Martxoan, saretzea, harrobia, kiro-
la eta aisialdi eskaintza uztartu zituen Dome-
kan Jai Alai egitasmoaren lehen jardunaldia 

egin zuten. Hainbat txapelketa ere antolatu 
zituzten lehenengoz: maiatzean, Arrain Azo-
ka Jai Alai jaialdia lehiatu zuten, ekainean, 
Tuna Jai Alai Cup, eta abuztuaren 29tik irai-
laren 6ra bitartean, Bermeo Uria Jai Alai.

Zesta-punta  
bizi-bizi,  
Artza frontoian

Basurdeak, Errege 
Koparen lehiara 
bueltan
ERRUGBIA / Gernika Rugby 
Taldea Errege Kopara buel-
tatu zen; izan ere, berritasun 
modura, Ohorezko Elite Mul-
tzoko taldeek ere kopa lehia-
tzeko aukera eduki zuten. 
Hain zuzen ere, kategoria ho-
rretako bederatzi taldek eta 
Ohorezko Mailako 11k jokatu 
zuten. Azaroaren 23tik aben-
duaren 21era jokatu zuten 
multzokako fasea.

Olatz Arrizabalaga 
gernikarra, Euskal  
Selekzioaren izar
PILOTA / Ohiko txapelketez 
gain, azaroan Pilota Nazioen 
Liga eta abuztuan Munduko 
Wallball Txapelketa lehiatu zi-
tuen Euskal Selekzioagaz Olatz 
Arrizabalaga gernika-lumota-
rrak. Urrezko domina irabazi 
zuen Pilota Nazioen Ligan, bi-
nakakoan, eta Munduko Wall-
ball Txapelketan, banakakoan 
urrea eta binakakoan zilarra 
irabazi zituen.

MENDI LASTERKETA / Bere es-
treinaldian, Paul Ormaetxea Bil-
bao gizonezko euskaldunik bizko-
rrena izan zen Zegama-Aizkorrin, 
maiatzean. Muruetarrak Euskal 
Selekzioarekin lehiatu zuen mendi 
maratoi entzutetsua, eta hamahi-
rugarrena izan zen. Hilabete be-
rean, Txindokiko Kilometro Ber-
tikalean bosgarrena izan zen, eta 
biharamunean, nahieran irabazi 
zuen Gernika-Lumoko Mendi Jaia.

Taekwondo 
txapelketa 
jokatu zuten 
lehenengoz

ARTE MARTZIALAK / TAE 
Gernikak antolatuta, lehe-
nengo Taekwondo ITF Pro-
mozio Txapelketa lehiatu 
zuten urtarrilaren 25ean, Jai 
Alai frontoian. TAE Gernika, 
Alianza, Juche Barcelona, 
Tkd B arakaldo, Konecta , 

Gimnasio Seul eta Yong-Gam 
taldeetako 226 kirolari elkar-
tu ziren. Antolatzaileen hi-
tzetan, «arrakasta handikoa» 
izan zen, eta kirolari guztiek 
«maila itzela» erakutsi zuten, 
«teknika, diziplina eta jarrera 
bikaina erakutsiz».

Busturia 
Ur-Zelai FK,  
ilusioak  
pizten

FUTBOLA / Hamar bat urtez futbol talde 
barik egon ostean, busturiarren artean 
«ilusioa sortu» zuen Busturia Ur-Zelai Fut-
bol Klubak. Gurasoen arduratik sortu zen 
2024an, eta urtebete beranduago hiru tal-
de —kimu mailako bi eta erregional maila-
ko bat—, eta 300 bazkidetik gora zituen.

Paul Ormaetxea  
muruetarra,  
ametsak gorpuzten

HERRI KIROLAK / Titireteruek 
taldea nagusi izan zen Bermeo-
ko II. Herri Kirol Txapelketan, 
apirileko azkenengo astebu-
ruan. Sustabiz Fundazioak eta 
Bermeoko Udalak antolatuta, 
kirola, aisialdia eta herrigintza 
uztartu zituen, «aldarte pare-
gabean», eta hamabost taldek 
parte hartu zuten. Lehia «estua 
eta garbia» izan zen nagusi, eta 
finala «izugarria» izan zen.

Hamabost talde, 
Bermeoko II. Herri 
Kirol Txapelketan

Lointek Gernika  
Bizkaia Eurocup  
txapelketara itzuli zen

SASKIBALOIA / Denboraldi bat Euro-
pako lehiatik egon ostean, 2025/2026 
denboraldian Eurocup Women Txa-
pelketara bueltatu zen Lointek Gerni-
ka Bizkaia —2017/2018 denboraldian 
estreinatu, eta zazpi urtez jarraian 
lehiatu zuen—. Multzokako faseko 
Elitzur Ramla Israelgo taldearen kon-
trako neurketek zeresana sortu zuten 
Gernikan; talde israeldarrek nazioar-
teko txapelketetatik kanpo egon behar 
zutela aldarrikatu zuten herritarrek.

Muniozgurenek eta 
Zabalak irabazi  
zuten igoeren liga

MENDI LASTERKETA / III. 
Igoera Herrikoien Liga Elantxo-
beko VI. Kaltzadan Gora las-
terketagaz amaitu zuten. Ibon 
Badiolak—errekor berria ezarri 
zuen gizonezkoetan— eta Oiha-
na Zubillagak —emakumezkoen 
errekorra berdindu zuen— ira-
bazi zuten Elantxobeko proba, 
eta Irati Zabala eta Xuban Mu-
niozguren izan ziren ligaren hi-
rugarren aldiko txapeldunak.

Adingabe bati hiru urtez sexu abusuak egitea le-
poratuta epaitu zuten Mario Lopez saskibaloi 
entrenatzaile ohia,  urtarrilaren  14tik 16ra,  Biz-
kaiko Lurralde Auzitegian. Lehen egunean, Ger-

nika-Lumoko Sare Feministaren deialdiari eran-
tzunez, ehun bat herritar elkartu ziren atarian, 
Guk sinesten zaitugu eta zurekin gaude lelopean. 
Justizia feministaren aldarria zabaldu zuten.

EA  / Urak eta basoak lehengoratzeko 
proiektuagaz jarraitu zuten Ean, Agiñerre-
ka eta Bekoerreka ibaien goi-ibarreko ingu-
rumena lehengoratzeko lanak eginez. Ulla 
eta Bekoerrekako basoak lehengoratzen 
aritu ziren proiektuaren laugarren fasean.

Sexu  
heziketan  
sakontzen

Urak eta  
basoak 
lehengoratuz

GERNIKA-LUMO / Busturialdeko Gizarte 
Zerbitzuen Mankomunitateak antolatuta, 
guraso eta hezitzaileei ume eta gazteekin 
heziketa afektibo-sexuala lantzea erraz-
teko asmoz, hitzaldia eskaini zuen Nayara 
Malnero psikologo eta sexologoak, Astran.

Laga hondartzako  
mendebaldeko 
duna «txikitu»  
zutela salatu zuten
I BA R R A N G E L U  /  L a g a r e n 
Aldeko Herritarren Platafor-
mak salatu zuen hondartzaren 
mendebaldeko duna «inongo 
gainbegiratze zientifiko-biolo-
giko barik, goitik behera bota 
zutela». Antzinako tiro eremua 
atontzeko eta duna eremua za-
baltzeko nahiz birnaturalizatze-
ko helburuz ari ziren lanean han, 
aurretiaz onartutako proiektu 
bati jarraiki. Plataformakoen 
ustez, «100 metro inguruko in-
terbentzio erasokorra» izan zen, 
eta informazioa eta herritarren 
parte hartzea exijitu zituzten: 
«Proiektuen oinarria adostasu-
nean, informazioan eta elkarla-
nean ardaztu behar da».

Justizia feministaren aldarrikapena zabaltzen,  
Mario Lopezen kontrako epaiketan

Mundakako  
zubibideko obra  
esleitu zuten

Pentsiodunen borrokak 
zazpi urte bete zituen. 
Gutxieneko pentsioa 

lanbide arteko gutxieneko 
soldatarekin parekatzeko, 
beharrezko diru sarrera ber-
matzeko eskariagaz hasi zu-
ten urtea. Sinadura bilketa 
hasi zuten neurri hori, Herri 
Ekimen Legegilearen bitar-
tez, Eusko Legebiltzarrera 

heltzeko. Busturialdekoek 
azaldu bezala, «10.000 sina-
dura baino gehiago bilduta, 
pentsioei buruzko eztabaida 
Legebiltzarrera iristea ber-
matuko zuten, behin betiko 
onar dezaten, eztabaidatu 
eta bozkatzeko». 145.000 si-
nadura baino gehiago lortu zi-
tuzten, baina EAJk eta PSEk 
gutxieneko soldata propioa 

ezartzeko herri ekimen lege-
gilea eztabaidatzeari uko egin 
zioten udazkenean.

Bestalde, urtarrilean Osa-
sun Publikoaren Aldeko Herri 
Plataformak deitutako mani-
festazioei babesa adierazi zie-
ten Bermeoko Pentsionistek, 
«Jaurlaritzaren murrizketek 
eta pribatizazioek gora egi-
ten» segitzen zutela salatuz.

Zazpigarren urteurrena, Herri 
Ekimen Legegileari begira

Urtarrila

BUSTURIALDEA/

Herri Ekimen  
Legegilearen  
aldeko sinadurak 
batzen aritu ziren 
pentsiodunak

MUNDAKA / Eusko Jaurlaritza-
ren Mugikortasun Jasangarria-
ren Sailak, Euskal Trenbide Sa-
rea medio, Mundakako zubibi-
dea konpontzeko eta babesteko 
obrak 2.648.396 eurotan eslei-
tu zituen. Esan zuten martxoan 
egingo zituztela lehenengo pau-
soak, eta hogei hilabeteko epea 
edukiko zutela obra amaitzeko.

Pipergorriren  
ekarpena eskertu 
zuten Alacanten

GERNIKA-LUMO / Alacanteko 
Unibertsitateko Demokraziaren 
Artxiboaren aintzatespena jaso 
zuen Gernika-Lumoko Pipergo-
rri kultur elkarteak, artxibo ho-
rri egindako dohaintzak esker-
tzeko. Gernikako Gerra Presoen 
Ospitale Militarrean (1938-1940) 
hildako Juan Bautista Gonzalve-
zen familiak ere jaso zuen aitor-
tza. «Pozarren hartu dugu saria 
familiagaz partekatzeko eta ber-
tan gordetzeko erabakia. Gustu-
ra jaso dugu saria erdi bana».

BUSTURIALDEA / Euskadiko 8X8 
Goma Gaineko Sokatira Txapelketaren 
jardunaldiak lehiatu zituzten Gerni-
ka-Lumoko Merkatu plazan eta Bustu-
riko Altamirako tenis pistetan, eta hala 
gizonezkoen 640 kiloko kategorian, 
nola emakumezkoen 540 kilokoan, Beti 
Gazte talde nafarra gailendu zen. 

Memoria  
lekuan  
elkartu  
ziren

Beti Gazteren 
nagusitasuna, 
goma  
gaineko  
sokatira  
txapelketan

GERNIKA-LUMO  / Gernikako gerra 
presoen ospitale militar izandakoa me-
moria leku modura seinaleztatu zuten. 
Bertan zendutako zenbait gatiburen 
senideek, Pipergorri elkartekoek eta 
ordezkari politiko eta instituzionalek 
«memoria demokratikoan pauso handia 
eman zela» azpimarratu zuten.

GERNIKA-LUMO / Saretzeaz eta lankide-
tzaz baliatuta, Allende Salazar Herri Ikas-
tetxeak, Gurutze Gorriak eta Busturialde-
ko Gizarte Zerbitzuen Mankomunitateak 
jantokiko soberakinak egunero «egoera 
zaurgarrian» zeuden hamabost kolektibo-
ri banatzen zizkieten. Urteko 365 egunetan 
banaketa zerbitzua bermatzen zuten, eta 
Etorkintza Fundazioaren, Kaltzada Egoi-
tzaren eta Maierren laguntza zeukaten.

«Bokazio 
zientifikoak 
pizteko» 
azokan 
batu ziren 
1.000  
ikasle

Jantokiko  
soberakinak, 
etxez etxe

GERNIKA-LUMO / IV. EBI STEAM azokan, 
Bizkaiko hamazortzi ikastetxetako 1.000 
ikaslek 100 proiektutik gora erakutsi zi-
tuzten, San Fidel Ikastolan. Joseba Segura 
Bilboko gotzainak, Iñaki Orbe Eusko Jaur-
laritzako Bizkaiko hezkuntza delegatuak, 
eta Jose Mari Gorroño Gernika-Lumoko 
alkateak inauguratu zuten zientzia, tekno-
logia, ingeniaritza, artea eta matematikak 
ardatz izan zituen azoka.

Negu, udaberri eta 
udazken morea 
proiektua aurkeztu 
zuen udalak

Urtarrila

Ehunka 
gazte,  
boluntario 
askoren 
lana  
ezagutzen

GERNIKA-LUMO / Biz-
kaia, Araba eta Gipuz-
koako hamabost era-
kundetik gora bildu ziren 
Busturialdeko I. Bolunta-
riotza Azokan. 300 gazte 
baino gehiagok ezagutu 
zuten euren lana.

Bizkaiko 
txapelketen 
mantak

NABARNIZ / Bizkaiko 
Txapelketaren final 
handiak lehiatu zituz-
ten Nabarnizen. Anjel 
Txertudik irabazi zuen 
kinttopeko mailan eta 
Nabarniz Jatetxeak 
kategoria nagusian. 

BERMEO / Urtarriletik martxo-
ra bitarteko Negu morea aur-
kezteagaz batera, Bermeoko 
Udalak negu, udaberri eta udaz-
ken morea proiektua abiaraziko 
zutela jakinarazi zuen. Berdin-
tasun Sailak martxan jarritako 
proiektua kultura, euskara, 
kirol eta hezkuntza sailekin el-
karlanean sortu zuten, emaku-
meak euren eskubideen jabe 
egiteko eta beste emakumeekin 
sareak sortzeko tresnak eskain-
tzeko helburuagaz. Horretara-
ko, ikastaro, topaketa, hitzaldi 
eta tailerrak prestatu zituzten: 
«Jabetze eta ahalduntze proze-
suan eragitea da proiektuaren 
helburua, autokontzientzia 
hartzea, autoestimua lantzea, 
gaitasun propioak ezagutzea 
eta emakumeek dagokien espa-
zioa berreskuratzea».

GERNIKA-LUMO / Eusko Jaur-
laritzako Segurtasun Sailak ja-
kinarazi zuenez, bere ama hil-
tzea leporatuta, 63 urteko gizon 
bat atxilotu zuten Barakaldon, 
eta urtarrilaren 6an espetxe-
ratu zuten. Gernika-Lumoko 
Sare Feministak deituta elka-
rretaratzea egin zuten. Egitura 

patriarkala agerian uzten duen 
gertakaria zela esan zuten: «Ur-
tea gordin hasi dugu. Badakigu 
erailketa matxistak indarke-
ria matxistaren eta estruktura 
heteropatriarkalaren ondorio 
izugarri eta lazgarrienak direla. 
Baina, indarkeria matxistak ha-
maika aurpegi ditu».

Barakaldoko 
erailketa  
salatu zuten

BUSTURIALDEA/ Haize ufada 
bortitzengatik ezarritako alerta la-
ranjaren ondorioz, Bermeoko XIX. 
Herri Lasterketa eta Gernika-Lu-
moko VII. Etxera Trail bertan 
behera utzi zituzten. Bermeokoa 
atzeratu zuten, eta Etxera Traile-
koek izen emateen dirua itzuli, eta 
gastuei aurre egiteko, dohaintzak 
egiteko aukera eman zuten.

Etxera Trail eta  
Bermeoko Herri  
Lasterketa,  
bertan behera

MUXIKA / Muxikako Udalak eta 
Aranzadik hitzarmena sinatu 
zuten, herritarrek frankismoan 
jasandako errepresioari buruz-
ko ikerketa egiteko. Herritarren 
testigantzak jasotzen hasi ziren, 
datu basea sortzeko, eta biz-
pahiru urteko proiektua izango 

zela zehaztu zuten. «Muxikan, 
Ibarrurin eta Gorozikan jende 
asko ibili da memoria historikoa 
lantzen, eta horien lanari aitor-
tza egin gura diogu; horri esker 
ikerketa hau ez da zerotik hasi-
ko», adierazi zuen Roke Ojangu-
ren zinegotziak.

MUNDAKA / Bizkaiko Txapelketa poltsi-
koratu ostean, Urdaibai Lurunak taldeak 
etxeko ikusleen aurrean lortu zuen Euskal 
Ligan jokatzeko txartela, Isla Kale kirolde-
gian jokatutako igoerako Lauko Finalean.

Greba 
zikloaren 
bigarren 
txandan

Urdaibai  
Luruna,  
Euskal Ligara

GERNIKA-LUMO / Hezkuntza publikoko lan-
gileek greba zikloaren bigarren txanda hasi 
zuten, eta elkarretaratzeak egin zituzten. 
Hezkuntza Sailak «balizko proposamenik he-
larazi gabe» segitzen zuela salatu zuten.

13 urte eta erdiko  
kartzela zigorra 
ezarri zioten  
Mario Lopezi
GERNIKA-LUMO /  1998 eta 
2001 bitartean adin txikiko 
emakume bati «sexu abusu ja-
rraituak» egitea leporatuta, 
Mario Lopez saskibaloi entrena-
tzaile ohiari hamahiru urte eta 
erdiko kartzela zigorra ezarri 
zion Bizkaiko Lurralde Auzi-
tegiak, baita biktimari 80.000 
euroko kalte-ordaina ematekoa 
ere. Biktimari sinesgarritasuna 
aitortu, eta kondenatua bere 
adinak eta karguak ematen zion 
«botere posizioa» erabiliz, bik-
timaren «babesgabetasun eta 
mendekotasun egoeraz balia-
tu» zela jaso zuen epaiak. Ger-
nikako Sare Feministako kideek 
epaia «bermetzat» hartu zuten.

Errepresio 
frankistaren 
eragina  
aztertzen

Busturialdearen 
eskuzabaltasuna 
eskertu zuten  
Besaldekoek

Jaurlaritzako eta aldundiko ordezkariak, Busturialdeko alkateei entzute prozesua aurkezten. BIZKAIKO FORU ALDUNDIA

Urdaibain egin nahi 
zuten Gug genheim 
proiektuarekin lo -

tuta, « aktiboki entzuteko 
prozesua» aurkeztu zuten 
Gernika-Lumoko Elkarte-
gian E lixab ete Etxanob e 
Bizkaiko Ahaldun Nagusiak 

eta Ibone Bengoetxea Eus-
ko Jaurlaritzako Lehenengo 
Lehendakariorde eta Kultura 
eta Hizkuntza Politikako sail-
buruak. Guggenheim Museoa 
Urdaibain zabaltzeko proiek-
tuaren bultzatzaileek iragarri 
zuten 2025ean «1.000 testi-
gantza baino gehiago» jasoko 
zituztela.

Prozesuak Busturialdea 
«garapen eta ongizatez be-
t e r i ko  e t o r k i z u n e r a n t z » 
gidatuko zuten kontakizu-
nak eta elementu komunak 
identifikatzeko aukera ahal-
bidetuko ziela esan zuten. 
«Eztabaida sozial konplexua 
da esku artean duguna; izan 
ere, pertzepzio positiboak 

eta negatiboak nahasten dira 
Busturialdea-Urdaibain Gug-
genheim Museoa handitzeko 
proiektuak izan ditzakeen 
inplikazioak direla-eta. Kon-
plexutasun hori ulertzeko 
eta sentsibilitate desberdinei 
erantzuna ematen saiatzeko, 
beharrezkoa da entzutea. 
Horixe da hartu dugun kon-
promisoa», azaldu zuen Etxa-
nobek. 

Busturialdeko alkateei 
azaldu zieten egitasmoa, eta 
eskualdeko EH Bilduko alka-
teek «ongi etorria» zela esan 
zuten, baina «berandu zeto-
rrela eta zuhurtziaz» hartu zu-
tela zehaztu zuten, «hainbat 
zalantza sortarazi» zizkielako. 

Jaurlaritza eta aldundia,  
entzute prozesua aurkezten

Otsaila

BUSTURIALDEA/

Eskualdean mila 
testigantza  
jasotzeko,  
entzute aktiboko 
prozesua  
aurkeztu zuten

BERMEO / Sahararen Lagunen 
Elkarteen Federazioak koordi-
nakundearen eta Saharar Ilargi 
Erdi Gorriaken Sahararen alde-
ko Euskal Karabana: Piztu Itxa-
ropena egitasmoarekin bat egin 
zuen Besalde (Bermeo Sahara-
ren Alde) elkarteak, beste urte 
batez. Euskal Karabanarako 
2.015 kilo jaki, 68 kilo (zortzi 
kaxa) osasun material eta elika-
gaiak erosteko 740 euro bildu 
zituzten Busturialdean zehar. 
Horrez gain, aurreko urteetan 
egin bezala, Bermeoko Udalak 
4.000 euroko ekarpen ekono-
mikoa egin zuen. Kanpainaren 
21. aldian izandako herritarren 
erantzunagaz «oso pozik» ager-
tu ziren, eta ekarpenak egin zi-
tuzten norbanako, talde, arrain 
fabrika, entitate, udal, komuni-
kabide eta hezkuntza zentroei 
«eskerrik beroenak» eman ziz-
kieten: «Oso-oso pozik gaude 
herritarren erantzunarekin, eta 
herriak izan duen eskuzabalta-
suna eskertu nahi dugu».

GAUTEGIZ ARTEAGA / Hezeguneen Mun-
duko Eguna ospatzeko, eraztunketa saioan 
zein osteko txangoan batu ziren herrita-
rrak, Urdaibai Bird Centerren. Hegaztiak 
zergatik lotzen zituzten eta metodo horrek 
hezeguneetako habitatak babesten zelan 
laguntzen zuen azaldu zieten adituek, eta 
besteak beste, gogoratu zieten «naturagu-
nea habitaten kate baten parte zela».

Iriste 
erraztasun 
hobea  
izateko  
lanak 
amaitu  
zituzten

Hezeguneen 
Munduko 
Egunagaz 
bat eginez

EA / Mediku eta erizain kontsultetarako 
sarbidearen iriste erraztasun arazoak kon-
pontzeko lanak eta isolamendu akustikoa 
hobetzeko hainbat esku hartze egin zituen 
Eako Udalak. «Kontsultategiak isolamen-
du akustiko gabezia nabarmena zeukan», 
azaldu zuen Francis Ziloniz alkateak. Uda-
letxeko arkupetik kontsultarako tartean, 
arrapala eta baranda ipini zituzten. 

GERNIKA-LUMO / Aita Villasante Udal Euskal-
tegiko, Foruko Barnetegiko eta AEK euskaltegi-
ko ikasleak batu ziren Gernika-Lumoko Berba-
lagunek antolatutako urteko lehenengo Min-
tzodromoan, Astran: «Euskararen eguneroko 
erabilera sustatzea bilatzen dugu, eta saretzea 
dugu helburu». 

Minbiziari 
buruzko 
ezagutza 
zabalduz

Euskaraz, 
«lasaitasun 
osoz»

BERMEO / Minbiziaren Aurkako Nazioar-
teko Egunean, informazioa zabaltzen aritu 
ziren Bermeon, herriko elkarteko kideak. 
Bestalde, hainbat kirol taldek besoko ber-
dea jantzita lehiatu zituzten partiduak, «gai-
xotasun horren aurkako borrokara batzeko 
eta batasuna eta itxaropena islatzeko».

Sukarrieta  
sagarrondoa  
berreskuratzeko  
lanean hasi ziren

Otsaila

Bigarren 
urtez  
jarraian,  
txapeldun

GERNIKA-LUMO / Aritz 
Erkiagak eta Ion Ibarlu-
zeak Eusko Label Winter 
Series irabazi zuten biga-
rren urtez jarraian, Ludo-
vic Ladutxe eta Mikel Man-
tzisidor menperatuta. 

Sarbidea 
egokitu 
zuten  
Baldatikan

FORUA  / Baldatikako 
sarbideko lanak amaitu 
zituen udalak. Horien 
helburua izan zen Balda-
tikako bizilagunen «se-
gurtasuna eta irisgarrita-
suna bermatzea».

SUKARRIETA / Sukarrietako 
Udalak udalerriaren izena zeu-
kan sagarrondo barietatea be-
rreskuratzeko helburuagaz, he-
rritarrekin batera horretarako 
landaketa hasi zuen. Azaldu zu-
tenez, sagarrondo horren azken 
erreferentzia Etxebarriagatik 
(Gatika) jaso zuten, «sagarraren 
laborantzan espezializatuta» 
zegoelako, eta Gernika-Lumo-
ko Urriko Azken Asteleheneko 
azokan  «sagar lehiaketa asko 
irabazi» zituelako: «Sukarrie-
ta sagarrondoa udalerri osoan 
zehar egotea ahalbidetuko duen 
kokapenen zerrenda egitea 
erabaki genuen, eta bizilagun 
batzuen laguntzagaz, espazio 
publiko eta kolektiboetan —ko-
munitateetan— eta partikular 
batzuetan egingo dugun landa-
ketari hasiera eman diogu».

BERMEO / Palestinarekin Elkar-
tasuna plataformaren deialdiare-
kin bat eginda, Palestinaren alde-
ko egunean batu ziren Bermeon. 
Produktu palestinarren azoka, hi-
tzaldia, bazkaria, elkarretaratzea 
eta ekitaldia egin zituzten. Palesti-
nako gatazka «ez zela bi nazioren 
arteko» gatazka adierazi zuten, 

Israelgo estatu sionistak aurrera 
zeraman «etengabeko koloniza-
zio, okupazio eta apartheid egoe-
ra» zela azpimarratuta: «Elkarta-
suna eta babesa bidali dizkiogu 
palestinar erresistentziari. Gataz-
karen konponbide bakarra den 
Israelgo estatuaren desagerpena 
aldarrikatu dugu».

Palestinaren 
aldeko  
egunean 
batu ziren

MENDATA / WhatsApp kanala 
martxan jarri zuen Mendatako 
Udalak, «bizilagunek herrian 
gertatzen zenaren berri izateko 
asmoz». Joseba Mallea alkateak 
esan zuen herritarrek udale-
rriari buruzko informazio egu-
neratua, ohar interesgarriak eta 
albiste garrantzitsuak jasoko 
zituztela.

Udalak WhatsApp 
kanal ofiziala  
sortu zuen

BERMEO / Hezkuntza publiko-
ko irakasleak greba zikloetan 
murgilduta zeudela, Bermeo 
BHIko irakasle batzordeko ki-
deak elkarretaratzean bildu zi-
ren, Hezkuntza Sailarekiko zu-
ten «desadostasuna» kaleratze-
ko. Esan zuten «ezinbestekoa» 

zela gurasoei grebaren zergatia 
eta beraien aldarrikapenak 
azaltzea eta hezkuntza komu-
nitate osoari helaraztea: «Zuen 
seme-alaben hezkuntza kali-
tateagatik borrokan ari gara. 
Ikasleen eskubideak eta denon 
etorkizuna jokoan daude».

GERNIKA-LUMO / Joanes Goitisolo Ota-
zuak Euskadiko Duatloi Txapelketa irabazi 
zuen, Oñatiko Duatloian. Unai Zoilo Elex-
garai sukarrietarra laugarrena izan zen, eta 
taldekako sailkapenean hirugarren postua 
lortu zuen Urdaitri Triatloi Taldeak.

Alakrana  
Jaitsiera,  
bigarren  
urtez

Joanes  
Goitisolo,  
Euskadiko 
txapeldun

MUNDAKA / Lehen aldiko estropada eremua 
aldatuta, II. Alakrana Jaitsiera Mundaka eta 
Bermeoko uretan lehiatu zuten. Bermeo-Ur-
daibaik irabazi zuen bandera. Beterano mai-
lan, Badok 13 taldea izan da bizkorrena, eta 
Mundaka bigarren sailkatu zen. 

'Ortube' ontziari  
buruzko  
dokumentala  
grabatu zuten
BERMEO / Ortube ontziaren 
Lagunak Elkarteak Ortube on-
tziaren berreskuratze-lanak is-
latzen zituen dokumentala aur-
keztu zuen. Urtez-urteko lanari 
balioa emateko, eta batez ere, 
herriko ondarea zaintzeko as-
moz egin zuten, eta berreskura-
tze-lanak nola egiten zebiltzan, 
ontziaren antzinako eta orduko 
irudiak, bere sasoiko arrantza-
leen bizimodua nolakoa zen eta 
hurbilekoen testigantzak azal-
tzen ziren —2003ko irailaren 
5ean, Bermeoko Udalak ontzia 
erosi zuen—. Ontziaren antzina-
ko egoera eta berreskuratze-la-
nak erakusten zituen argazki 
erakusketa ere prestatu zuten.

Hezkuntza 
publikoko 
langileek  
mobilizatzen  
jarraitu zuten

Langile bat hil zen, 
teilatu bat  
konpontzen  
zebilela

Gernika-Lumoko Sare Feministak deitutako manifestazioa. ANE MARURI ARANSOLO

Emakumearen Egunean, 
oldarraldi faxistari eta 
sistema heteropatriar-

kalari aurre egiteko beharra 
nabarmendu zuten talde 
feministek. Manifestazio, 
elkarretaratze eta bestelako 
deialdiak izan ziren Bustu-

rialdean. Gernika-Lumon, 
esaterako, Gernikako Sare 
Feministaren mobilizazioa 
eguerdian izan zen, eta Bus-
turialdeko Itaiarena ilun-
tzean. Bermeoko Mugimen-
du Feministak ere eguerdian 
ipini zuen hitzordua. 

Gernika-Lumon, emaku-
meen kontrako gerra siste-
matikoa hizpide, «lesbianak, 
bollerak, etxeko langileak, 
migranteak, arrazializatuak 
eta pentsionistak» gogoratu 
zituzten, eta elite politikorik 
atzerakoienak feminismoa 
beren «jomugan» ipini izana 
«ez dela kasualitatea» nabar-
mendu zuten. Eta udal gober-

nuak Zaintza Mahaia «parali-
zatuta» edukitzea deitoratu 
zuten. Bermeon, «zerbitzu 
ugari» falta zituztela salatu 
zuten, «haur eta helduentza-
ko terapiagunea, adibidez». 
Era berean, «migratzaileen 
ahotsen espazioagatik borro-
katu beharra» ere plazaratu 
zuten. 

Atzera urrats bat ere ez  
egiteko konbikzioz

Martxoa

BUSTURIALDEA/

M8an,  
elkarretaratze, 
manifestazio eta 
bestelako deialdiz 
bete zen  
Busturialdea

ARRATZU / Lanean zebilela, 
62 urteko gizonezko bat hil zen, 
Arratzun; sortzez Portugalgoa 
zen eta Bilbon bizi zen. Eusko 
Jaurlaritzako Segurtasun Sailak 
jakinarazi zuenez, goi tentsioko 
kable batekin elektrokutatu 
zen. LAB Sindikatuak emanda-
ko informazioaren arabera, Le-
moako Amuriza Cubiertas Tei-
latuak enpresako beste sei lan-
kidegaz baserri bateko teilatua 
konpontzen ari zen. Luma gara-
bi batekin materiala igotzen ari 
zela, goi tentsioko kable batera 
gerturatu, eta deskarga elek-
trikoa jaso zuen. Istripuaren 
ondorioz, konorte gabe geratu 
zen. Anbulantzia, suhiltzaileak 
eta Ertzaintzaren patruilak ber-
taratu arren, ezin izan zuten sal-
batu, eta ezbeharraren lekuan 
bertan hil zen. Osalan Laneko 
Segurtasun eta Osasunerako 
Euskal Erakundeak beregain 
hartu zuen istripuaren ikerketa. 
LABetik gogoratu zuten Osala-
nek ez zuela «enpresak isuntze-
ko gaitasunik»: «Alde horreta-
tik, araudia betearazteko esku-
mena duten instituzioek modu 
esplizituan kolaboratzen dute 
enpresekin». Istripua salatze-
ko, LAB, ESK, STEILAS, EHNE 
Etxalde eta HIRU sindikatuek 
elkarretaratzea deitu zuten Le-
moan, langileak behar egiten 
zuen enpresaren aurrean.

Argazki galeria: 

ARRATZU / Manu Leginetxe omentzeko 
Trans World Record Expedition 2 proiektua 
aurkeztu zuten Ignacio Corcuera Livingsto-
ne eta Begoña Ugartek, Arratzun. Leginetxe 
kazetari arratzuarrak, Harold Stevems, Al-
bert Podell, Steve Woodrow, Willu Mettle-
rrek 1965ean egindako bidea errepikatu zu-
ten, auto klasiko batean 30.000 kilometro 
egin eta 20 herrialde zeharkatuz.

Non  
League  
Day,  
Busturian

Manu 
Leginetxe 
omentzeko  
espedizioa  
aurkeztu  
zuten

BUSTURIA / Dena hasten den lekuan lelo-
pean, Athletic Fundazioak antolatutako 
hirugarren Non League Day egunagaz bat 
eginez, herri jaia antolatu zuen Busturia 
Ur-Zelai Futbol Klubak. Oinarrizkoa fut-
bolari «balio soziala» aitortzen zion jaia 
izan zen. Besteak beste, futbol partidue-
tan, herri kirol erakustaldian eta herri baz-
karian batu ziren herritarrak.

MUXIKA / Onditz Iturbe eta Paul Ormae-
txea gailendu ziren XII. Ibarruriko Mendi 
Martxaren lasterketan. Igorreztarrak eta 
muruetarrak aurkariak erosotasun osoz 
menperatu zituzten. XII. ekitaldiko mar-
txa luze eta laburrak nahiz lasterketak 300 
mendizale inguru erakarri zituzten.

Erabilera  
anitzeko  
espazio  
berria

300 lagun, 
Ibarruriko 
Mendi  
Martxan

BERMEO / Bermeoko Udalak Zarragoitxiko 
Mataderozarra lokala berritu zuen. Urte luzez 
egoera txarrean egondako espazioa erabilera 
anitzeko gune bihurtu zuten, herritarrentzat 
topagune eta jardueratarako baliabide gisa. 
160 metro karratuko espazioa berreskuratu 
zuten, bi areto eta egokitutako komunagaz.

Radar finkoa  
jarri zuten  
Ibarrangeluko  
Antzora auzoan

Martxoa

Erdi Arora  
atzera,  
gozatzeko

GERNIKA-LUMO / Erdi 
Aroko azokan, 70 postuz 
gain, lanbide tradiziona-
len erakustaldiak, zuzene-
ko musika saioak, umeen-
tzako jarduerak eta kale 
antzerkiak egon ziren.

Gorka 
Corres 
irabazle, 
Ereñon

EREÑO / Ereñoko Udala 
Sari Nagusian, Caja Ru-
ral-Aleak taldeko Gor-
ka Corres gailendu zen, 
Telcom-eko Pablo Ara-
ren eta Eulen-eko Mere-
dithen aurretik.

IBARRANGELU / BI-3234 erre-
pidean, Ibarrangeluko Antzora 
auzoan, 50 kilometro orduko 
radar finkoa jarri zuten, berta-
tik pasatzen ziren ibilgailuen 
abiadura murrizteko eta, ho-
rrela, urtero gertatu ohi ziren 
istripuak s aihe steko.  Udal 
ordezkarien berbetan, erre-
pide horretatik Gametxo eta 
Akordaranzko bidegurutzea 
zen gunerik beltzena: «Urtero, 
gutxienez, heriotza emaitza-
dun istripuren bat gertatzen 
da inguru horretan eta, beraz, 
herritarrek segurtasun neurri-
ren bat hartzeko eskatu izan 
digute behin baino gehiagotan».  
Bizkaiko Foru Aldundiagaz eta 
Eusko Jaurlaritzaren Trafiko 
Zuzendaritzagaz «elkarlan es-
tua» eduki zuen udalak. Eusko 
Jaurlaritzak ordaindu zituen 
radarra eta seinalizazioa, eta 
obra, berriz, udalak, 36.000 eu-
roko aurrekontuagaz.

SUKARRIETA / Euskal He-
rriko Itsasertz Mugarteak, 
Urdaibai naturalizatzeko pla-
naren barruan, Sukarrietako 
Usparitxa ontziraleku histo-
rikoa eraisteko agindu zuen, 
Bizkaiko Foru Aldundiaren 
oniritziagaz. Erabaki horren 
aurrean gaitzespena adie-

razteko, elkarretaratzea egin 
zuten herritarrek martxoaren 
16an, eta bertan, Jaime Orue-
ta Sukarrietako alkateak ja-
kinarazi zien Euskal Herriko 
Itsasertz Mugarteak «atzera 
egin» zuela, eta printzipioz, 
ontziralekua mantendu egin-
go zutela.

Usparitxa 
ontziralekua 
mantentzeko 
eskatu zuten

MUXIKA  / LAB Sindikatuak 
jakinarazi zuen Talleres Meca-
nicos Gernika enpresa hartze-
kodunen konkurtsoan zegoela. 
Bezero gehiago artatu ez eta 
enpresa hartzekodunen kon-
kurtsoan sartuko zutela esan 
zieten martxoan langileei, eta 
apirilaren 1ean etxera bidali 

zituzten, «enpresak bere akti-
bitatea gelditzea erabakita». 
Langileek euren «egoera larria» 
salatu, eta egoerari ahalik eta 
irtenbide «azkarrena» ematea 
eskatu zuten. «Langileek ez zu-
ten kobratzeko esperantzarik, 
ezta langabeziara joateko esku-
biderik ere», azaldu zuten.

GERNIKA-LUMO / Gernikako Sare Feminis-
tak zaintza mahaiaren foroa «urgentziaz akti-
batzeko deia» egin zion udalari. Herri mailako 
diagnosia egin eta herri akordioko puntuak 
betetzea «beharrezkoa» zela esan zuten.

Astraren 
kontrako 
erasoak 
salatuz

Zaintza 
mahaia  
«aktibatzea» 
eskatu zuten

GERNIKA-LUMO / Astrako eragileek hi-
labeteetan jasandako erasoak salatu, eta 
Astrako proiektua «era askotara kaltetua» 
izan zela esan zuten, «4.000 eurora arteko 
albo-kalteak» zeudela aipatuta.

Joseba  
Zarragoikoetxea  
Ereñoko alkateak 
dimititu zuen
EREÑO / Hamalau urtez Ereño-
ko alkate izandako Joseba 
Zarragoikoetxea Zenikaze-
laia jeltzaleak bere kargua utzi 
behar izan zuen, Ertzaintzaren 
alkoholemia kontrol batean 
emaitza positiboa eman ondo-
ren. Modu ofizialean aurkeztu 
zuen bere dimisioa, eta Ager 
Lejarreta Garrogerrikaetxeba-
rriak hartu zuen aginte makila. 
Ordura arte Lejarreta lehenen-
go alkateordea zen, baita Urre-
mendi Landa Garapen Elkar-
teko presidentea ere. Zarragoi-
koetxea 2011n iritsi zen Ereñoko 
Udalera, eta aurretik, Euskadi-
ko Motoziklismo Federazioaren 
lehendakariorde izan zen.

Talleres  
Mecanicos  
Gernikako 
langileak, 
«egoera  
larrian»



29

Gaztetxea  
«berreskuratu» 
zuen Egurre Gazte 
Asanbladak

Bakearen aldeko oihua ekimena eta Bakearen eta Adiskidetzaren Aldeko Gernika Sarien banaketa Jai Alain izan ziren. A.M.A.

Gernika-Lumoko bon-
bardaketaren 88. ur-
teurrenean, Italiari 

bonbardaketan izandako 
erantzukizuna onartzeko 
eskatu zioten. Jose Mari Go-
rroño alkateak esan zuen au-
rretik Alemaniak eta Espai-
niak emandako pausoa ema-

teko «garaia» iritsi zitzaiola 
Italiari. Aurreko urteetan ez 
bezala, Bakearen eta Adis-
kidetzaren Aldeko Gernika 
Sariak Jai Alai frontoian ba-
natu zituzten; sarien 20. al-
dian, Antonio Guterres nazio 
batuen idazkari nagusiak eta 
Argentinako Antropologia 
Forentseko Taldeak « giza 
eskubideen eta justizia sozia-
laren alde etengabe egindako 
lana» aitortu zuten. 

Era berean, Nazio Batuen 
Erakundeak Religions For 
Peace elkarteagaz antolatuta, 
Bakearen aldeko oihua eki-
mena egin zuten lehenengoz; 
izan ere, urteurrenak bat egin 
zuen Nazio Batuen Erakun-
dearen asanblada orokorrak 
izendatutako Konfiantzaren 

eta Bakearen Nazioarteko 
urteagaz, eta bonbardaketa-
ren urteurrenean hasita, urte 
guztian zehar, «kontzientzia 
globala sortu eta bake iraun-
korrerantz ahaleginak area-
gotzeko deia egiteko bake 
ekitaldi globalak egin» zi-
tuzten. Bestalde, lau minutu 
ekitaldian, Angel Lekuonaren 
familiakoek piztu zuten Astra-
ko sirena eta palestinarrek, 
berriz, Pasealekukoa.

Italiari bere erantzukizuna  
aitortzeko eskaria, Jai Alaitik

Apirila

GERNIKA-LUMO/

Antonio 
Guterresek eta 
Argentinako 
Auzitegiko 
Antropologia 
Taldeak 
jaso zituzten 
Gernika Sariak

GERNIKA-LUMO / Gernikako 
Gaztetxea «berreskuratu» zu-
ten Egurre Gazte Asanbladako 
kideek. Gaztetxea antolakun-
tza politikoa sustatzeko eta ki-
rol zein kultur jardueretarako 
espazioa izatea nahi zuten, eta 
euren iritziz, «inposatu nahi zen 
eskualde ereduari ezetz esateko 
bideari ekarpena» egiten zion. 
Hamar urtetik gora hutsik eta 
erabilerarik eman barik egon 
zen espazio hori, eta herrian 
identifikatu zituzten «hutsu-
neak betetzeko» asmoa zeuka-
tela adierazi zuten. Auzolanean 
garbitu eta egokitu ostean, ildo 
horri jarraituta, askotariko jar-
duerak antolatu eta deialdiak 
egin zituzten. Besteak beste, 
maiatzean bertan egin zuten 
Gaztetxeak Bertsotan txapel-
ketaren finala eta uztailean, 
berriz, gaztetxe eta gazte asan-
bladak «defendatu eta indar-
tzea» helburu zuen Gaztetxeak 
Aurrera jardunaldia egin zuten, 
beste hainbat gaztetxerekin.

Argazki galeria: 

BUSTURIALDEA / Busturialdeko VI. Txis-
tularien Eguna Sukarrietan eta Kanalan 
ospatu zuten, itsasadarra itsasontzian 
zeharkatuta. 60 bat txistulari elkartu zi-
ren, eta «balorazio oso ona» egin zuten. 
Kalejirez gain, talde bazkaria ere eduki 
zuten. Elkar ezagutu eta egun polita igaro-
tzeaz gain, «txistuaren kultura belaunaldi 
berrietara zabaltzea» bilatu zuten. 

Apalantza 
eta Agirre, 
abiadura 
betean

Sukarrieta 
eta Kanala, 
txistu doinuz 
betez

BUSTURIALDEA / Ikullu Razing etxeko 
Aitzol Apalantza eta Alain Agirre nagusi 
izan ziren Busturialdeko errepideak hartu 
dituen II. Urdaibai Rallyan; 26 autok amai-
tu zuten proba. Gorka Antxustegi-Xabat 
Urresti (Kastinparro Racing) eta Aingeru 
Castro-Alaitz Urkiola (Ikullu Razing) biko-
teek osatu zuten podiuma. Julen Bilbao Sa-
ria Alazne Goiri muxikarrarentzat izan zen. 

ELANTXOBE / 1936ko urriaren 25ean «modu 
misteriotsuan» hondoratu zen Elanchove 
lurrunontzia, eta hari buruzko erakusketa 
inauguratu zuten Elantxoben. Sasoiko pren-
tsa txatalak, argazkiak, ontziaren maketak, 
senideen oharrak... bildu zituen, baita herri-
ko eta inguruko marinelei buruzko atala ere.

Gernika 
Batailoia 
gogoratu 
zuten

'Elanchove' 
ontziari  
buruzko  
bilduma, 
etxean

GERNIKA-LUMO / Imanol Pradales Lehen-
dakaria buru, eta Point de Graveko guduaren 
80. urteurrenean, han borrokatutako Gerni-
ka Batailoian zendutako gudariak omendu 
zituzten. «Totalitarismoaren aurkako» alda-
rria zabaldu zuten, eta Franck Dolosorrek 
Gernika Batailoia liburua aurkeztu zuen.

Udalaren historia 
omendu zuten, 
2013ko sutearen 
urteurrenean

Apirila

Udal  
ikasgela 
estreinatu 
zuten

MENDATA / Mendata-
ko Udalak  lehen aldiz 
udal ikasketa gela bat 
egokitu zuen. Elizoste 
aretoko goiko solairuan, 
08:00etatik 22:00eta-
ra bitartean erabili ahal 
izan zuten herritarrek.

Batbigu jai 
batzordea, 
egun  
handia  
ospatzen

ERRIGOITI / Batbigu jai 
batzordearen jaian 200 
lagun inguru elkartu ziren 
Ikuilu elkartean. Mendi 
martxan, talo tailerrean, 
bazkarian, abarka eta txa-
pel jaurtiketan eta bertso 
saioan gozatu zuten.

BERMEO / 2013. urteko apirila-
ren 11n Bermeoko Alde Zaharra 
suntsitu zuen sutea gogora eka-
rri, eta udalaren historia omen-
du zuten, udalarentzat lan egin 
zuten alkate eta zinegotzi guz-
tiei aitortza eginez. 1979az ge-
roztik udaletxean lan egin zuten 
alkate eta zinegotziak bertaratu 
ziren. Bermeoko Herri Babesa-
ko boluntarioek ere hitza hartu 
zuten, eta horien lana goraipa-
tu zuen Nadia Nemeh Shomaly 
Bermeoko alkateak.

BUSTURIALDEA  / Urduña 
eta Gernika-Lumo lotu zituen 
Itzulia Basque Country laster-
ketaren bosgarren etapan, Pe-
llo Bilbao Lopez de Armentia 
gernika-lumotarrak eguneko 
ihesaldian zeharkatu zuen es-
kualdea. Amaieran, omenaldi 
beroa jaso zuen Merkurio in-

guruan, eta hunkituta bezain 
eskertuta agertu zen: «Argi 
nuen etapa garaipena oso 
garesti ipiniko zidala Healyk–
berak irabazi zuen etapa–; 
gaur, zaleen konbentzimen-
dua neurea baino handiagoa 
zen, eta bultzada ederra eman 
didate». 

Pello Bilbaok 
eskualdea  
altxarazi 
zuen

BaSOS Elkartea,  
1.200 zuhaitz  
landatuta eta  
helburuak beteta
MUXIKA / Muxikako Ordorika-
ko lursailean 1.200 zuhaitz lan-
dare landatuta, bidean gozatuta 
eta helburuak beteta amaitu zi-
tuzten BaSOS elkartekoek negu 
sasoiko landaketak. Abendua-
ren 28an hasitako bidea apiri-
laren 6an biribildu zuten, 200 
zuhaitz landatuta. Jardunaldie-
tan parte hartutakoei eskerrak 
eman zizkieten.

GERNIKA-LUMO  /  Euskal 
Herriko Emakumeen* Mundu 
Martxak geldialdia egin zuen 
Gernika-Lumon, Nazioarteko 
VI. ekintzaren baitan. Bertan, 
bizitzaren jasangarritasuna-
ren eta tokiko komunitateak 
erdigunean jartzen zituzten 

ereduen alde egin zuten fe-
ministek, makroproiektuei 
ezetza adieraziz. Ildo horreta-
tik, Urdaibaiko Guggenheim 
proiektuaren kontrako al-
darrikapena zabaldu zuten: 
«Ozen diogu lurra eta gure bi-
zitzak ez direla merkantziak».

MUXIKA / Muxikako Udalak eta BaSOS 
elkarteak baso transformaziorako eta 
kudeaketarako hitzarmena sinatu zuten, 
udalaren lursail batean egingo zuten baso 
transformazio prozesua arautuz. 

Amiano 
eta Elorz, 
nahieran

Muxikako 
Udala eta  
BaSOS,  
elkarlanean

AJANGIZ / Unai Amianok eta Oier Elorzek 
22 eta 12 irabazi diete Eñaut Lizeagari eta 
Unax Landari Ajangizko XI. Esku Pilota Txa-
pelketaren finala. Afizionatuen finalaz gain, 
gaztetxoenen plaza ere izan zen Ajangiz. 

Mankomunitateak 
eta Busturiko  
Udalak hitzarmena 
sinatu zuten
BUSTURIA / Busturiako Udalak 
bere jabetzako etxebizitza bat 
erabiltzen utzi zion Busturialde-
ko Gizarte Zerbitzuen Manko-
muniteari. San Bartolome auzo-
ko eraikin hori «gizarte-larrial-
diko kasuetarako aldi baterako 
ostatu-zerbitzu bezala» erabili-
ko zutela esan zuten. Lau urtera-
ko lagapen-hitzarmena sinatu, 
eta etxebizitzaren erabilera KO-
NEKTA programara bideratzea 
onartu zuten. Mankomunita-
teak Etorkintza Fundazioagaz 
sinatutako hitzarmenaren ba-
rruko programak «aldi baterako 
ostatu-zerbitzua eta etxebizi-
tza-irtenbideetara igarotzeko 
laguntza» eskaintzen zituen.

Euskal Herriko 
Emakumeen* 
Mundu  
Martxaren  
geltoki

Bermeo tentsio 
handiko eremu  
izatera pasatu zen

31. Arrain Azokan Hegaluze Saria jaso zuten emakumeak, Bermeoko alkateagaz. ZALOA ITURBE SAN JOSE

Bermeoko 31.  Arrain 
Azoka tokiko produk-
tuen zein euskararen 

e r a ku s le i h o  b i h u r t u  z e n 
maiatzaren 16tik 18ra. Izan 
ere, bezperan hasi zen Eus-
karaldia, eta beraz, itsasoko 
berba eta esaerek «leku be-

rezia» izan zuten azokan; ho-
riek «enbarkatzeko eta kon-
tserbatzeko deia» egin zuten. 
 
Emakumeak, itsasoaren 
ikur
Itsas munduagaz erlaziona-
tutako emakumezkoek jaso 
zuten Hegaluze Saria, eta 
ordezkaritza zabala elkartu 
zen inaugurazio ekitaldiaren 
omenaldian: «Bularretik eus-
kara eman diguten emaku-
meak dira; geure lehenengo 
emakumeak gabe, ez ginate-
ke egungoak izango. Emaku-
me haiek garrantzitsuak izan 
ziren, eta egungoak ez gara 
gutxiago. Asko eta asko dira 

itsasoagaz lotutako deneta-
riko ogibideetan lan egiten 
dutenak». 

Nadia Nemeh Shomaly 
Bermeoko alkate eta Arrain 
Azoka Elkartearen presiden-
teak «utzitako ondareagatik 
eta gizarte osoari eginiko 
ekarpenagatik» eskerrak 
eman zizkien.

Herriko berba eta  
produktuen Arrain Azoka

Maiatza

BERMEO/

Itsas munduagaz 
erlazionatutako 
emakumezko  
langileek jaso  
zuten Hegaluze 
Saria

BUSTURIALDEA / Etxebizitza-
ren Euskal Behatokiak 2022tik 
2024ra arteko datuen txostena 
argitaratu zuen, eta Bermeo 
partzialki tentsio handiko ere-
mu izatetik, osorik izatera pasa-
tu zen. Gernika-Lumo, ostera, 
zerrendatik atera zuten. 2023an 
argitaratutako txostenean, bi 
irizpide eduki zituzten kontuan: 
familia errentaren %30 baino 
gehiago etxebizitza gastuetara 
bideratuta egotea eta azterketa 
egin zen bost urteetan etxebi-
zitza alokairuaren prezioaren 
hazkundea gutxienez ehuneko 
hiru puntu handiagoa izatea ze-
gokion KPIaren hazkunde me-
tatua baino. 2025eko azterketa 
egiteko, beste irizpide bat gehi-
tu zuten: azterketa egin zen bost 
urteetan etxebizitzen saleros-
keta prezioaren gorakada ehu-
neko hiru puntu handiagoa iza-
tea KPIaren hazkunde metatua 
baino. Gutxienez hiru irizpidee-
tako bat bete behar zen tentsio 
handiko eremu izendatzeko. 
Bermeok bi irizpide betetzen ez 
zituen arren, etxebizitzen alo-
kairuaren prezioa %20,2 hazi 
zen, eta tentsio handiko eremu 
izendatzeko gutxienez %19,6ko 
hazkundea egon behar zen. 
2023ko txostenaren arabera, 
herriko hainbat barruti soilik 
ziren tentsio handiko eremuak; 
azken txostenean, aldiz, herri 
guztia izendatu zuten tentsio 
handiko eremu.

Argazki galeria: 

MUNDAKA / Laguntasuna, elkartasuna eta 
talde-lana ardatz zituen Musutruk Munda-
ka kirol-kultur elkartea aurkeztu zuten. Mi-
laraldia lasterketa solidarioa izan zen egin 
zuten lehenengo ekintza, Santa Katalinako 
baseliza konpontzeko dirua lortzeko, eta 
100 pertsona baino gehiago batu ziren. Las-
terketak, kirol probak eta hitzaldiak anto-
latzeko asmoa zeukatela esan zuten.

Bertso 
idatzietan 
trebatzen

Musutruk 
Mundaka  
elkartea  
sortu zuten

MENDATA / 100 parte hartzaile inguru 
egon ziren 25. Bertsolaritzen bertso ida-
tzien sariketan. Mendatako Udalak, Biz-
kaiko Bertsozale Elkarteak, Lilibertsok eta 
Oilargane Mendatako Kirolzaleak elkarla-
nean antolatu zuten. A mailan LHko 5. eta 
6. mailetakoek parte hartu zuten, B mailan 
DBH 1 eta 2koek eta D mailan DBH 3. maila-
tik Batxilergoko 2. mailara artekoek.

GAUTEGIZ ARTEAGA / Bizkaiko Bertsola-
ri Txapelketarako sailkapen fasea zen Uda-
barria Bertsotan lehiatu zuten udaberrian, 
eta Gautegiz Arteagan jokatu zuten faseko 
azken saioetako bat; Peru Vidalek irabazi 
zuen. Busturialdeko zazpi bertsolari sailka-
tu ziren Bizkaiko Bertsolari Txapelketara.

Eskola  
txikiak, 
bat eginda

Eskualdean 
ere  
Udabarria  
Bertsotan

BUSTURIA / Busturiko Jose Maria Uzelai 
Herri Eskolako, Gautegiz Arteagako Mon-
torreko, Mundakako Eskolako, Muxikako 
Urretxindorra Herri Eskolako eta Ibarran-
geluko, Eako eta Elantxobekoen Haizeder 
Eskolako umeek Busturian ospatu zuten 
Busturialdeko Eskola Txikien Jaia. 

Don Tello kaleko  
bizilagunak,  
«pozik»

Maiatza

Ibarrurin 
hasi zuten 
kopa

BUSTURIALDEA / Iba-
rruriko I. Goitibehera 
Lasterketagaz hasi zuten 
II. Busturialde Inertzia 
Kopa. Aurreko urteko 
koparen txapeldun Kol-
do Betanzos muxikarrak 
eta Urko Lekerikabeas-
koa gernikarrak irabazi 
zuten lehen proba hori. 

600  
partaide, 
Mendi 
Jaian

GERNIKA-LUMO  / Paul 
Ormaetxea eta Lorea Ere-
katxo izan ziren XI. Mendi 
Jaiko bizkorrenak, dis-
tantzia luzean, eta Iñigo 
Pradera eta Paule Portilla 
laburrean. 600 mendizale 
batu ziren, eta 600 euro 
jaso zituen Enarak Behar 
Zaitu elkarteak.

GERNIKA-LUMO / Don Tello 
kaleko auzokideek Euskal Tren-
bide Sarearen Gernikako gune 
logistikoaren gaueko zarataga-
tik jarritako salaketaren epaia 
jaso zuten, eta partzialki euren 
aldekoa izan zen: zarataren 
legea betetzen zuela ziurtatu 
arte, ETSk ezingo zuela gaueko 
jarduerarekin jarraitu zehazten 
zen epaian—ETSk errekur-
tsoa aurkeztu zuen—. 2024ko 
udaberrian, auzokide talde 
batek administrazioarekiko 
auzi-errekurtso bikoitza jarri 
zuen ETSren Gernikako gune 
logistikoaren gaueko zarata «ja-
sanezina» salatzeko, eta epaia 
ezagututa, «lo egiteko aukera» 
zeukatelako, «pozik» zeuden: 
«ETS kondenatua izan da, eta 
moralki sortutako kalteak no-
labait konpentsatzeko indem-
nizazioak ordaindu beharko 
ditu. Gaueko lana gelditu edo 
lekualdatu beharko du, eta hori 
da garrantzitsuena. Argi geratu 
da ETSk ezin dituela hiritarron 
oinarrizko eskubideak urratu 
bere lanak egiteko eta 13 urtez 
gure osasun eta intimitaterako 
eskubidea urratua izan dela».

GERNIKA-LUMO / Genozidioa 
salatu, Palestinari elkartasuna 
adierazi eta egoera aldatzeko 
«mezu ozena» zabaldu zuten 
Gernika-Lumotik. Genozidioari 
STOP performancea egin zuten, 
Gernika-Palestinak eta Artistak 
Genozidioaren Aurka Taldeak 
antolatuta. «Eskultore batzuk 

batu gara Gazaren mina adieraz-
ten duen erakusketa hau egiteko. 
Guk ere sentitzen dugun mina 
nolakoa den adierazi dugu, baita 
pasibotasunaz sentitzen dugun 
lotsa kaleratu ere. Euskaldunok 
bizitako jazarpenek Gazak jasa-
ten duen txikiziora hurbiltzen 
gaituzte, eta hori salatu dugu».

Arte  
adierazpena,  
mezu ozena  
zabaltzeko

GERNIKA-LUMO / Hitzordu histo-
rikoa hartu zuen Gernika-Lumoko 
Jai Alai frontoiak. Euskal Selekzioak 
eta Espainiak irabazi zuten Nazioen 
Liga, hurrenez hurren, gizonezkoen 
eta emakumezkoen finaletan gai-
lenduta. Unai Lekerika gernikarrak 
Euskal Selekzioarekin jokatzeko 

aukera eduki zuen. Zaleekiko, pilo-
tariekiko eta zesta-puntaren mun-
duarekiko esker oneko azaldu zen 
selekzioaren lantaldea. Selekzioa 
«errealitatea» zela azpimarratuta, 
«jendearen iruditegian zegoen se-
lekzio horren bila» pausoak ematen 
segituko zutela esan zuten.

MUNDAKA / Mundakako Udalak armarri eta 
bandera ofiziala lortu zituen. 2024an hasi zu-
ten prozesua; urte bukaeran Mundakan onar-
tu zuten mozioa, eta 2025eko ekainean Biz-
kaiko Batzar Nagusietan onetsi zuten eskaera.

50 urtez, 
odola 
ematen

Bandera eta  
armarri  
ofiziala,  
onartuta

BUSTURIALDEA / Gernikaldean odola ematen 
hasi zirenetik 50 urte bete zirela gogoratu, eta 
odola emateak duen garrantzia plazaratzeko, al-
dizkaria ondu, erakusketa prestatu eta omenal-
dia antolatu zuen Odolkideak elkarteak.

Markak apuntu  
zituen  
Oiz Erronkak

GERNIKA-LUMO / 72 kilometro-
ko, 128 kilometroko eta 164 kilo-
metroko ibilbideetan banatuta 
eta 1.000 txirrindulariren langa 
gaindituta, inoizko parte har-
tzerik handiena eduki zuen Oiz 
Erronkak. «Balorazio bikaina» 
egin zuten Aixerrotape Ziklo-
turista Elkartekoek: «Argi ikusi 
dugu Bizkaiko bigarren martxa-
rik jendetsuena garela eta he-
mengo giroa egundokoa dela». Euskal  

Selekzioa,  
Nazioen  
Ligan



37

Bizkaibusek  
eskaripeko  
zerbitzua  
estreinatu zuen

EH Bilduren Busturialdeko eta Lea Ibarreko hautetsiek agerraldia egin zuten. ALEX URIARTE ATXIKALLENDE

Gernika-Lumoko Os-
pitalearen larrialdi 
zerbitzuaren murriz-

pena publiko egin eta egun 
batzuetara, Busturialdeko 
eta Lea Ibarreko EH Bilduren 
hautetsiek agerraldia egin zu-
ten. Larrialdi zerbitzua «arris-
kuan» zegoela eta ospitaleak 
urte luzetan «erantzunik 

eduki ez zuten egiturazko ara-
zoak» zituela adierazi zuten.

Osasun arretaren kalitatea 
«okertzen» ari zela salatu zu-
ten: «Osasun sistema publi-
koaren desmantelamendua 
gauzatzen ari da. Osasun arlo-
ko profesionalek baliabideak 
behar dituzte, planifikazioa, 
eta berrantolamendurako 
neurriak; ez dituzte behar 
Eusko Jaurlaritzaren esker 
oneko hitzak». Nabarmendu 
zuten osasungintzako pro-
fesionalen «gain esfortzuari 
esker» mantendu zela osasun 
arretaren kalitate maila.

Bestalde, «berehalako eta 
benetako erantzuna» eskatu 

zuen LABek: langileak indar-
tzea, epe luzerako plangintza 
egitea eta osasun publikoare-
kin eta langileekin konpromi-
so sendoa hartzea. Sindikatu-
koen hitzetan, Osakidetzako 
Zuzendaritzaren «aurreikus-
pen ezak» larriagotu zuen 
Gernikako larrialdietako kri-
sia: «Bereziki kezkagarria da 
Gernikako egoera, larrialdi 
zerbitzuaren irekiera kolokan 
dagoelako. Zuzendaritzak 
aukera hori publikoki ukatu 
arren, irtenbide zehatzik ez 
izateak eta etengabeko inpro-
bisazioak arduragabekeria 
larria islatzen dute. Profesio-
nalak egoera etsian daude».

Ospitaleko larrialdi zerbitzua 
murriztu izana salatu zuten

Ekaina

BUSTURIALDEA/

Ospitaleko  
larrialdi zerbitzua 
«arriskuan»  
zegoela salatu 
zuen EH Bilduk

BUSTURIALDEA / Bizkaibusek 
Busturialdean egin zuen eskari-
peko autobus zerbitzuaren pro-
ba pilotua. Aldundiaren asmoa 
zen 2026tik aurrera eskaripeko 
zerbitzua ezartzea Bizkai osoko 
landa eremuetan. Proba pilo-
tuan hamahiru udalerrik parte 
hartu zuten: Ajangizek, Arra-
tzuk, Eak, Elantxobek, Ereñok, 
Gautegiz Arteagak, Ibarrange-
luk, Kortezubik, Mendatak, Na-
barnizek, Sukarrietak, Errigoiti 
eta Morgak. Ekainaren 21ean 
hasi ziren eskualdean zerbi-
tzua eskaintzen; erabiltzaileek 
aplikazio bat baliatuz, Internet 
bidez edo telefonoz deituz egin 
zezaketen zerbitzu eskakizuna, 
«beraien beharrizanetara ego-
kituta eta etxetik gertuko gerale-
kuekin». Beraiek zehazten zuten 
nora eta noiz joan behar zuten. 
«Ibilbideak eskariotara molda-
tu, eta geltokia etxetik ahalik eta 
gertuen egongo da», adierazi zu-
ten arduradunek. Fase pilotua 
uda osoan indarrean egon zen, 
baita udazkeneko hilabete ba-
tzuetan ere, eta erabilera datuak 
eta gehien eskaturiko ibilbi-
deak bildu zituzten. Aldunditik 
iragarri zuten irailetik aurrera 
prozesu parte hartzailea zabal-
duko zutela, landa eremuetako 
herritarrek «demografia eta 
beharren datuekin beteko zuten 
galdetegiarekin».

BUSTURIALDEA / Gure Eskuk deituta, Deia-
darra ekimenean elkartu ziren Busturialdeko 
herritarrak, Bermeon. Nestor Basterretxea-
ren Matxitxakoko Guda eskulturan ekainaren 
7ko mobilizazio nazionalerako —Herri libre 
bat. Euskal Herriak erabaki lelopean Bilbon 
izan zena— deia egin zuten. Izan ere, deiadar 
mendien gailurretan izan zen hitzordua, baina 
Sollubeko lanen ondorioz, lekualdatu zuten.

Olatu  
berdearen 
elkartasun 
uholdea

Herri Libre 
Baten  
Deiadarra

GERNIKA-LUMO / KBG sindromea zuten 
ume, gazte eta horien familiei laguntzeko 
eta euren egoera ikusarazteko helburuz 
egin zuten Batera Gara elkartasun jaialdia. 
Egun osoko egitarauan askotariko eskain-
tza egon zen. 28.484,24 euro bideratu zituz-
ten Espainiako KBG Sindromearen Elkar-
tera, eta sindromeari buruzko informazioa 
«asko zabaldu» zela azpimarratu zuten.

GAUTEGIZ ARTEAGA / Itxas Alde (Bakio), Ur-
daibai (Forua), Alkartasuna (Bermeo), Elai Alai 
(Gernika-Lumo), Baso Txoritxu (Ibarruri), Lorea 
Dantza Taldea (Ibarrangelu), Irrintzi Alai (Bustu-
ria) eta Artie Dantza Taldeko (Gautegiz Arteaga) 
290 dantzari bildu ziren 37. Busturialdeko Dan-
tzari Txikien Egunean, Gautegiz Arteagan.

Bizi  
Festa,  
euripean

Dantzari  
txikien 
egun 
berezia

BERMEO / Txirrindularitzaren zaletasuna 
bultzatu eta bizikletaren erabilera jasan-
garria sustatzeko, Bizi Festaren hirugarren 
aldia ospatu zuten Bermeon. 100 lagun in-
guruk parte hartu zuten; izena ematean, 
Bizkaiko Elikagai Bankuari elikagai ez gal-
korren dohaintza egin zioten. 

Bermeo Futbol  
Taldearen 75 urteak 
ospatu zituzten

Ekaina

Bertsolaritza, 
zaharren 
egoitzetara

BERMEO / Xabier Amu-
riza eta Sebastian Lizaso 
Bermeoko udal egoi-
tzan egon ziren, Bertso 
Ardatz ekimenaren ba-
rruan. Maiatzean Gerni-
kan ere egin zuten saioa.

120 moto 
gidari, 
XII. Ereño  
Enduroan

EREÑO / Xabier Gallar-
don izan zen bizkorrena 
XII. Ereño Enduro laster-
ketan. 120 parte hartzaile 
bildu zituen proba Euskal 
Herriko Txapelketarako 
puntuagarria izan zen.

BERMEO / Bermeo Futbol Tal-
dearen —lehenago Bermeo 
Kluba— 75. urteurrena ospatu 
zuten. Taldearen parte izanda-
ko guztiek egindako lana esker-
tzeko eta omentzeko eguna izan 
zen Itxas-Ganen. Imanol Urru-
tia bazkidea omendu zuten, 
taldearen sortzaileetako bat. 
Bermeoko Orfeoiak taldearen 
ereserkia kantatu zuen: «Asko-
rentzat ezezaguna da Bermeo 
Futbol Taldearen ereserkia, 
baina Athleticek berea izan au-
rrekoa da, duela urte asko sor-
tutakoa. Izatez, abestia musika 
bandarentzat egindakoa da, 
baina abesbatzakoek berresku-
ratu eta egokitu dute». Jokalari, 
jokalari ohi, zuzendari, entrena-
tzaile ohi, zale eta udal ordezka-
riek talde argazkia atera zuten, 
eta Bermeo eta Gernika taldee-
tako beteranoek partidua joka-
tu zuten. Ospakizun nagusi ho-
rrez gain, Bermeo FTren argazki 
historikoen erakusketa ikusgai 
egon zen Nestor Basterretxea 
aretoan, eta Ramon Basaldua 
kirol kazetari bermeotarrak 
Historia del Club Bermeo hitzal-
dia eman zuen bertan.

MUXIKA / Muxikako Gazte 
Egunean gertatutako eraso 
sexistak eta eraso arrazista 
salatu zituzten, Erdu Muxike-
ko Gazte Taldeak deitutako 
elkarretaratzean. Eraso se-
xisten aurrean, autodefentsa 
feminista aldarrikatu zuten. 
Gainera, gazteek hurrengo 

urtean ez zutela Gazte Egu-
na antolatuko iragarri zuten. 
Muxikako Udalak ere oharra 
kaleratu zuen, eraso horiek 
salatzeko eta erasotuei babe-
sa adierazteko. Azaldu zuten 
egunean bertan udala eta 
gazte taldea egoera kudeatze-
ko elkarlanean aritu zirela.

Gazte Eguneko 
eraso sexistak 
eta arrazistak 
gaitzetsi  
zituzten

MUXIKA / Hirugarren aldiz, 
uda sasoia heltzeagaz bate-
ra, Muxikak Auzolandegie-
kin bat egin zuen. Udalak eta 
Eusko Jaurlaritzaren Gazte-
ria Zuzendaritzak auzolana 
eta aisialdia zutabe nagusi 
zituen eskaintza ondu zuten. 

«Muxika, eremu aldetik hain 
zabala izanik, hainbat nukleo 
edo gunetan banatuta dago. 
Beraz, Auzolandegien noranz-
koa herri eta auzoak garbitu, 
mantendu eta eguneratzeari 
emana dago aurten», azaldu 
zuten udal ordezkariek.

BUSTURIA / Leire Olea gernika-lumota-
rrak eta Eneko Bilbao kortezubitarrak ira-
bazi zuten I. Busturialdeko Harri Jasotze 
Txapelketa. Harri Berri Elkarteak antolatu 
zuen, eta «maila altua» egon zen.

Elkartuta 
eta  
indartsu

Eskualdeko 
harri  
jasotzaile 
onenak

GERNIKA-LUMO / Gaztetxeak Aurrera 
jardunaldian elkartu ziren Gernika-Lu-
mon, Bizkaiko hainbat gaztetxe eta gazte 
asanbladetako kideak, espazio horiek 
«defendatu eta indartzeko» helburuz.

Bermeoko 
Herri Babesak  
aldi baterako eten  
zuen bere jarduna
BERMEO / 33 urte baino gehia-
goz  B e r m e o ko  b i z i l a gu n e i 
etengabeko zerbitzua ematen 
jardun ostean, eta boluntarioei 
atsedena eman asmoz, Ber-
meoko Herri Babesak aldi ba-
terako bere jarduna etetea era-
baki zuen. «Orain arte ematen 
ari garen larrialdi zein zerbitzu 
komunak emateari utziko dio-
gu, aldi batez», adierazi zuten. 
Udal ordezkariek «pena han-
diz» hartu zuten albistea, baina 
«ulertzeko erabakia» zela ai-
tortu zuten: «Lan handia egiten 
dute». Eskerrak eman zizkieten 
boluntario guztiei, euren «eten-
gabeko prestutasun eta herria-
rekiko konpromisoagatik».

Auzolandegia,  
elkargune 
zaharretan

LGTBI+  
kolektiboaren 
egoera aztertu  
zuten

Bermeotarrak Goiko plazan elkartu ziren. ALEX URIARTE ATXIKALLENDE

Espainiako Auzitegi Gore-
nak esan zuen «hizkun-
tza koofizialak» dituzten 

herrialdeetako hizkuntzen 
kasuan, batzuek ezin zutela 
besteen gaineko «lehentasu-
nik» eduki. Epaiagaz aintza-
tetsi zuen euskara lehenesten 
zuen lege irizpiderik «ezin zela 
ezarri». Ondorioz, auzitegiak 
argi berdea eman zion udal le-
gearen eta hura hizkuntzaren 

alorrean aplikatzeko dekre-
tuaren bazterketari: «Ezin dai-
teke inongo neurririk hartu, 
hizkuntza koofizialetako bat 
gailendu dadin, horrek urratu 
egingo lukeelako koofizialta-
sun linguistikoa».
«Epai larriaren» aurrean, 
Busturialdean ozen adiera-
zi zuten euskaragaz zirela: 
«Euskara lehenesten dugu, 
euskaldunak garelako, eus-
kara delako gure hizkuntza, 
euskaraz garelako eta euska-
raz izaten segitu nahi dugula-
ko». Euskarari dagokion lekua 
ematea euskarentzat justizia 
egitea zela aldarrikatu zuten: 
«Udalerri euskaldunentzat 
mugarria izan da EAEko Udal 
Legea, elebitasun simetrikoa 
gainditzeko eta euskara lehe-
nesteko aukera eman zuelako. 

Ezagutu dugun epaiak, ordea, 
Udal Legea kimatu, eta ebatzi 
du ezin dela neurrik hartu hiz-
kuntza koofizialetako bat gai-
lentzeko, horrek urratu egingo 
lukeelako koofizialtasuna». 
Euskararentzako «justizia es-
kaera» eginez, Uemak salatu 
zuen euskara «bigarren maila-
ko hizkuntza» izatera konde-
natzen ari zirela: «Euskarak, 
aurrera egin dezan, lege berria 
behar du».

«Euskarak, aurrera egiteko, 
lege berria behar du»

Uztaila

BUSTURIALDEA/

Espainiako  
Auzitegi Gorena-
ren hizkuntza  
«koofizialen  
lehentasun ezaren» 
epaia salatu zuten

BERMEO / Bermeoko Udalak 
eskatuta, LGTBI+ kolektiboaren 
egoera ezagutzeko udal diagnos-
tikoa landu zuen Hiruki Larroxa 
kooperatibak, eta herritarrei 
aurkeztu zieten. Bermeo LGTBI+ 
gaien inguruan «isilik bezala» 
ikusi zuten, gaia «ez zegoen ez 
kalean, ez agenda politikoan». 
Ondorioztatu zuten nahiz eta 
LGTBI+ pertsonak egon, ez ze-
goela talde antolaturik, ezta al-
darrikapenik ere: «Nolabaiteko 
ikusgarritasuna dago, baina sexu 
aniztasuna ez dago presente. 
Nolabaiteko onarpena dago, 
beti ere normatibitate baten ba-
rruan, hau da, ez bazara arautik 
asko aldentzen, ez bazara oso di-
sidentea eta ez baduzu normal-
tasunagaz apurtzen, normalta-
sun batean bizi zaitezke. Genero 
arauekin apurtzea da zailena. El-
karrizketatuek aipatzen zuten ez 
zutela bizi LGTBIfobia zuzen eta 
biolento gogorrik, baina ezkutu-
koa eta sotila, dezente», azaldu 
zuen Joseba Gabilondo Hiruki 
Larroxako kideak. Bakarkako 
eta taldekako elkarrizketak egi-
teaz gain, 400 pertsonak bete 
zuten zabaldutako galdetegia.

Argazki galeria: 

BERMEO / Goi mailakoa izan zen, beste 
urte batez, Jazzber Bermeoko Jazzaldia. 
Jizz Jazz Kultur Taldeko antolatzaileek 
egitaraua osatu zuten hiru kontzertuen ba-
lorazio «bikaina» egin, eta ikusleen jarrera 
nahiz jarraipena azpimarratu zuten. 27. 
urtemuga «egundokoa» izan zen, eta Jazz-
berrek publiko berria erakartzeko «amu 
lana» egin zuela sumatu zuten.

Horma  
bakarraren 
xarma

«Egundokoa» 
izan zen 27. 
Jazzber

AJANGIZ / Azkarai-Bidaburu bikoteak ira-
bazi zuen Ajangizko XI. horma bakarreko 
esku pilota txapelketa, finalean Xabat-Ar-
kaitz menpean hartuta. Seik bikotek lehia-
tu zuten txapelketa; Gantzabale Elkarte-
koen berbetan, txapelketa «oso fisikoa eta 
gogorra» izan zen hasieratik. Aitzol Mu-
niozguren muxikarrari aipamen berezia 
egin zioten sari banaketa ekitaldian.

MURUETA / KAE2 ligan, Muruetako I. Ban-
dera lehiatu zuten eta Orio nagusitu zen. Bus-
turialdea laugarren sailkatu zen. Elantxobe 
Arraun Elkarteak antolatu zuen jardunaldia, 
eta utzitakoagaz «oso pozik», balorazio posi-
tiboa egin zuten. Muruetako bandera «egu-
tegian errotzeko» asmoa agertu zuten.

Aspanovas 
elkarteari 
lagunduz

Muruetako 
banderaren 
estreinaldia

BERMEO / 293 txirrindularik parte hartu 
zuten Serrats Aldapa Xtrem maratoian — 
75 km-koa—, Julen Zubero gailendu zen; 
lasterketa laburrean, Aitor Ispizua bermeo-
tarra izan zen onena. Urdaibike azoka, saio 
magistralak eta ginkana ere egon ziren, eta 
batutako dirua Aspanovasi eman zioten.

Beletxeren  
erabilerarako  
proposamenak 
jaso zituen udalak

Uztaila

Ia 400  
lagun, 
mendi 
martxan

KORTEZUBI /  XVIII. 
Kortezubiko Mendi Mar-
txak ia 400 lagun eraka-
rri zituen. Aurreikusten 
zutena baino parte har-
tze «esanguratsuagoa» 
eduki zuen.

Iker  
Colmenero, 
garaile

MENDATA  / Iker Col-
menero eta bere talde 
A l i m c o - C a m p a g n o l o 
taldea nagusi izan ziren 
35. Mendatako Udalaren 
Sari Nagusian. 81 txirrin-
dularik lehiatu zuten.

EA / Beletxeren erabilerarako 
proposamenak jasotzea eraba-
ki zuen Eako Udalak, eraikina 
balioan jartzeko eta horren era-
bilerari bultzada emateko as-
moz. Eraikina balioan jartzeko 
zenbait jarduketa aurreikusita 
zituen udalak; eraikina saneatu 
eta berritu gura zuten, baita ar-
keologiaren ikuspegitik interes-
garrienak ziren guneak agerian 
utzi ere. Bestalde, Beletxeren 
historia eta herrian zuen eragi-
na azaltzeko informazio pane-
lak ezartzea aurreikusita zuten.

KORTEZUBI / Kortezubitarrek 
omenaldi berezia egin zioten 
28 urtez alkate izandako Jose 
Antonio Bastegieta Bengoe-
txea 'Marko'-ri. Udalerriari 
egindako «ekarpen erraldoia» 
eskertzeko, pilotalekuari bere 
izena ipini zioten. Jose Antonio 
Bastegieta Bengoetxea Marko 

frontoia. «Markok herria egi-
ten iragan zuen bere ibilbide 
guztia. Argi utzi zidan Korte-
zubi eta kortezubitarrak beti 
lehentasuna izan behar direla. 
Egin dezakegun gutxieneko da 
bere dedikazioa nahiz leialta-
suna aitortzea», esan zuen Kar-
mele Enbeita alkateak.

Marko  
omentzeko  
jendetza  
batu zen

GERNIKA-LUMO / I.  Queer 
Zine Zikloa antolatu zuen Ger-
nika-Lumak, zortzi saiogaz eta 
ikusezin bihurtutako pertsonei 
ahotsa emateko helburuagaz: 
«Ziklo hau gure erreferentzia 
propioak topatzeko eta ikuste-
ko eta herri osoari hurbiltzeko 
beharrizanetik sortzen da, ikus-
teko ez gaudela hain ikusezin 
bihurtuta eta zinean ere exis-
titzen garela. Historian zehar 
ikusezin bihurtu diren pertsonei 
ahotsa emateko asmoa dugu».

Lehenengo Queer 
Zine Zikloa  
aurkeztu zuen  
Gernika Lumak

MUNDAKA / Udalaren deial-
diagaz bat eginda, eraso ma-
txista bat salatzeko elkartu 
ziren mundakarrak. Ema-
kumeen sexu askatasunaren 
aurkako ekintza hori «erabat 
gaitzetsi» zuten, eta elkarta-
suna helarazi zieten erasoa 

jasan zuenari eta haren ingu-
rukoei, baita udal baliabideak 
horien esku ipini ere. Matxis-
moa «lehenengo mailako ara-
zo soziala» zela nabarmendu, 
eta indarkeria matxistaren 
kasuak ez zirela kasu isola-
tuak gogoratu zuten.

BUSTURIALDEA / Bermeoko 37. Nazioarteko 
Folklore Jaialdira Aunis & Santonge frantziar 
taldea eta Club Zeybek Yaren talde turkiarra 
gonbidatu zituzten. 30. Mundakako Nazioar-
teko Folklore Jaialdian eta Busturiko Itsasoko 
Ama Birjinaren jaietan ere egon ziren.

Bi  
herritako 
gazteen 
eguna

Turkiar eta 
frantziar 
dantzak,  
eskualdean

BUSTURIALDEA / Ibarrangelu eta Elan-
txobeko Gazte Asanblada eratu ostean, 
Gazte Eguna antolatu zuten, Ibarrangelun. 
90 lagun inguru elkartu ziren bazkarian, 
eta gero, gazte olinpiadak, baflepoteoa eta 
kontzertuak eduki zituzten.

Urbieta eta Santa 
Ana lotzeko zubia 
zabaldu eta  
inauguratu zuten
GERNIKA-LUMO / Santa Ana 
eta Urbieta lotzen zituen zu-
bia inauguratu eta zabaldu zu-
ten. Aurreko zubia 11 bat urte 
lehenago eraiki zuten, baina 
azpiegiturako zutabeetan xi-
logafoak agertu eta usteldu ze-
nez, 2023an kendu zuten. Au-
rrekoak ez bezala, zubi berriak 
teilatu edo estalkia zeukala eta 
«helburua pasabide iraunkorra 
egitea» izan zela azaldu zuten. Eraso  

matxista  
«erabat  
gaitzetsi»  
zuten

1912ko galernan  
hildakoak gogoratu 
zituzten

Abuztua

100 bat 
pertsona, 
Kostaldea 
Garbitzeko 
Egunean

SUKARRIETA /  Suka-
rrieta Pedernales Por-
tuondo Kirol Ontzien 
Elkarteak antolatutako 
Kostaldea Garbitzeko 
Egunean 100 lagun ingu-
ru elkartu, eta 750 kilo 
zabor eta 900 kilo harri 
batu zituzten.

Udaletxe 
berritua 
aurkeztu 
zuten

MORGA / Udaletxeko bir-
gaitzeko lanak amaituta, 
inauguratu egin zuten. Kan-
poaldea eraberritu eta udal 
bulegoak lekualdatu zituz-
ten: beheko solairua herri-
tarren arretara eta lehen 
pisuko gelak erabilera ani-
tzetara bideratu zituzten. 

BERMEO / Galerna Egunarekin, 
1912an Bermeoko kosta astin-
du zuen galernan hildako 143 
arrantzaleak omendu zituzten, 
urtero legez; 116 bermeotarrak 
ziren, 16 lekeitiarrak, 8 elantxo-
betarrak eta 3 ondarrutarrak. 
Omenaldi hunkigarria eta lore 
eskaintza prestatu zituen Ga-
lerna belaontzi taldeak. 1912ko 
enbata «XX. mendeko lan istri-
purik handiena» izan zen.

BUSTURIA  /  BBK Klimak 
udako denboraldiko udale-
kuetarako Ortzadar enpresa 
kontratatzen zuen, zerbitzua 
emateko, eta hori Gaztetxo Es-
kola enpresarengatik ordez-
katu zuten. LABek ekainean 
salatu zuen enpresa berriak 
ez zituela langileak subrogatu, 

eta, beraz, «23 langile baino 
gehiago kaleratu» zituztela. 
Bi hilabetetako hainbat mo-
bilizazioaren ostean, sindika-
tuak jakinarazi zuen Gaztetxo 
Eskolak langileei urte osoko 
kalte-ordaina ordaindu, eta 
lanera bueltatu gura dutenak 
berronartu beharko zituela.

Mobilizazioen 
ostean,  
helburua  
bete zuten

AJANGIZ / Ajangizko Udalak 
24.062,50 euroko diru laguntza 
konpromisoa lortu zuen udal erai-
kuntzen instalazio fotovoltaikora-
ko. Udaletxeko teilatuan ipinitako 
plakekin zenbait udal eraikuntza 
hornitu zituen, elkarbanatutako 
autokontsumo instalazioagaz.

Udaletxean plaka 
fotovoltaikoak  
ipini zituzten

BUSTURIA / Zelaiondo egoitza-
ko LAB Sindikatuko delegatua-
ren kontrako «jazarpen sindi-
kala» salatu zuten, baita delega-
tuaren kontrako «errebokazio 
prozesua hasi» zutela ere. Esan 
zutenez, LABeko delegatua 
egoitzan sartu zenetik, Bizkaiko 

egoitzen hitzarmena aplikatzen 
hasi ziren, «hamarnaka urte 
beranduago», euren hitzetan: 
«Ekintza sindikalaren bitartez 
zein ikuskaritza hainbatetara 
joz, egoitzako langileen lan eta 
bizi baldintzak nabarmen ho-
betu ditugu».

BUSTURIALDEA / Palestinaren aldeko eta 
genozidioaren kontrako oihu kolektiboa ez 
isiltzeko, protesta zaratatsuak egin zituzten 
Euskal Herriko udalerrietan, Gernika-Pa-
lestina Herri Ekimenak deituta. «Nahikoa 
da! Genozidioari ez!», oihukatu zuten.

Aldarriz 
betetako 
ikurrak

Mobilizazio 
zaratatsuak, 
Palestinaren 
alde

BUSTURIALDEA / Vueltaren 11. etapan, Eus-
kal Herriko zein Palestinako ikurrekin bete zi-
tuzten errepideak Busturialdean. Euskal He-
rriaren ikurrak erakusteko dei egin zuen Gure 
Eskuk, eta Gernika-Palestinak Palestinako 
banderak eta ikurrinak eroateko eskatu zuen.

Busturialdeko  
gazteak, TindEHEr 
proiektuan
BUSTURIALDEA / Euskaltza-
leon Sareak eta Euskal Herrian 
Euskarazek uztailean aurkez-
tu zuten TindEHEr proiektua, 
euskararen hizkuntza kon-
tzientzia handitzeko, pedagogia 
politiko euskaltzalea egiteko, 
eta eremu soziolinguistiko des-
berdinetako gazte euskaldunen 
arteko harremanak sustatzeko. 
Irailean, izena eman zutenen 
zerrenda ezagutu zen. Euskal 
Herriko 30 talde baino gehia-
gok bat egin zuten, tartean, Bus-
turialdeko Euskaltzaleek eta 
Artiako Gazte Asanbladakoek. 
Euskaltzaleek Usurbileko Azta-
rrika taldeagaz matx egin zuten 
eta Artiakoek Berriozar eta Piz-
tu Lezo taldeekin.

Jazarpen  
sindikala  
salatu zuten

EA / Helburu guztiak bete zituen Musi-
kEAn zikloaren bosgarren aldiak. «Inoiz-
korik maila altuena» izan zuen musika 
klasikoaren zikloak, eta edukitako arra-
kastagatik «harro» egon ziren antolatzai-
leak. Lau kontzertu eskaini zituzten, egun 
bakoitzean bana. Emanaldi «ederrak eta 
hunkigarriak» izan ziren, eta antolatzai-
leak zein ikusleak «pozik» geratu ziren.

Bigarren 
urtez  
jarraian, 
txapeldun

Emanaldi 
eder eta 
hunkigarriz 
betetako  
zikloa

GERNIKA-LUMO / Xabier Barandika ger-
nika-lumotarrak eta Imanol Lopez zumaia-
rrak bigarren urtez jarraian poltsikoratu 
zuten Jai Alai Liga— bi liga lehiatu eta biak 
irabazi zituzten—. Emakumezkoek lehe-
nengoz lehiatu zuten liga, eta Elaia Goge-
nola eta Maia Goikoetxea berriatuarrak na-
gusitu ziren. Donostiako Carmelo Balda pi-
lotalekuan lehiatu zituzten Lauko Finalak.

GERNIKA-LUMO / Kirol egokitu eta inklu-
siboaren aldeko Barbero Solidario jaialdian 
Haszten elkartearentzako 2.110 euro bildu zi-
tuzten. 135 zerbitzu eman, eta musika, dantza 
eta kirolekin girotu zuten jaia. Aurreko urteetan 
Industria kalean egin zuten, baina eguraldi eze-
gonkorrarengatik, Merkatu plazan batu ziren.

Osagai 
desberdin 
eta  
berezien 
azoka

Haszten 
elkarteari 
laguntzeko 
jaialdia,  
plazan

MUXIKA / Herri kirolariek, Aikopeko mu-
sikariek, Baso Txoritxuko dantzariek eta 
Aitor Etxebarriazarraga eta Onintza Enbei-
ta bertsolariek girotu zuten Muxikako Ne-
kazal eta Artisau Azoka. Perurenak plazak 
uztea erabaki zuenez, omenaldia eskaini 
zioten, eta eskertuta eta pozik agertu zen.

SUKARRIETA / Sukarrietako  Tokiko 
Energia Komunitatea eratu zuten. Udale-
txeko teilatuan jarritako 53 plaka fotovol-
taikoak baliatuta, energia garbia kontsu-
mitu eta argi-indar fakturetan aurrezteko 
aukera eskaini zien komunitateak suka-
rrietarrei. 23 kilowatt instalatzea aurrei-
kusi zuten, «gutxi gorabehera 35 etxe eta 
komertzioentzat izango liratekeenak».

Etxekoak  
garaipe,  
zaldi  
mando  
txapelketan

TEK  
Sukarrieta  
eratu zuten

NABARNIZ / Nabarnizko probalekuan, 
etxean, txapela janztea lortu zuten be-
rriro ere Kepa Zubizarretak eta Haizea 
Abadek. Nabarnizko zaldi mando txa-
pelketa nagusitasunez irabazi zuten, 
eta Kinttopekoetan, ostera, lehia estua 
eduki zuten; Markina-Xemeingo Gaz-
tañegi nagusitu zen, eta bigarren geratu 
zen Kortezubiko Maider Uriarte.

BUSTURIALDEA / Liligiroak zikloa anto-
latu zuen Lilibertsok. Muxikan, Errigoitin, 
Gernika-Lumon eta Bermeon eskaini zi-
tuzten bertso saioak. «Bizkaiko Bertsolari 
Txapelketarako entrenamendu bezala» 
baliatu zuten zikloa. Bertakoez gain, Igor 
Elortzak, Etxahun Lekuek, Unai Iturriagak 
eta Ane Labakak parte hartu zuten.

Mendata 
ezagutzeko 
iraileko  
hitzordua

Liligiroak  
zikloa lau  
saiok  
osatu zuten

MENDATA / Ibai Urrutia Arandia belendiz-
tarra eta Raffaella Ciavola di Girolamo gas-
teiztarra gailendu ziren XIX. Mendata Eza-
gutuz mendi maratoian. Lasterketak eta 
mendi martxek 400 lagun inguru elkartu 
zituzten. Pilar Zubizarreta Arbe menda-
tarrari «urtez urte egindako ekarpenak» 
aitortu zizkioten, oroigarria emanez.

Gaztelugatxeko  
lankidetza  
kontseilua  
sortu zuten

Iraila

Mende 
erdiko 
ibilbideari 
omenaldia

MUNDAKA / Mundaka 
Arraun Taldearen 50. 
urtemuga jaia ospatu 
zuten. Kideen arteko es-
tropadan eta bazkarian 
elkartu ziren, besteak 
beste, eta erakusketa ipi-
ni zuten Tribisarrospen.

Bidegorria 
eskatuz, 
errepidera

MUXIKA / Autorik Ga-
beko Egunaren harira, 
Urretxindorra Herri Es-
kolako guraso elkarteak 
Muxika eta Gernika-Lu-
mo arteko bidegorria 
eskatzeko aldarria erre-
pidera atera zuen.

BERMEO / Bizkaiko Foru Al-
dundiak Gaztelugatxeko Monu-
mentu Naturalaren Lankidetza 
Kontseilua sortu zuen, horreta-
rako Foru Dekretua onartuta. 
Organo berriaren helburua zen 
enklabearen eta inguruaren 
kudeaketan inplikatutako ad-
ministrazioen arteko koordi-
nazioa indartzea, inguruaren 
kontserbazioa eta espazioaren 
erabilera ordenatua berma-
tzeko: «Honekin aldundiak 
lankidetza esparru egonkorra 
eman nahi dio Gaztelugatxeren 
kudeaketari, espazioaren kon-
tserbazioa bermatzeko eta le-
kuari lotutako erabilerak behar 
bezala arautzeko». Kontseilua 
aholku emailea izango zela eta 
aldundiko Ingurune Naturala 
eta Nekazaritza Sustatzeko Sai-
lari atxikita zegoela esan zuten. 
Kontseiluko lehendakari izen-
datu zuten Arantza Atutxa dipu-
tatua, eta lehendakariordetza 
Bermeoko eta Bakioko udalen 
esku geratu, eta eta hori txan-
dakatuko zutela zehaztu zuten. 
Osoko bilkuretan Eusko Jaur-
laritzako eta aldundiko natura, 
kultura eta itsasertzaren kudea-
ketako arloetako ordezkariek 
ere parte hartuko zutela iragarri 
zuten: «Organoaren zeregin na-
gusia izango da ordezkatutako 
administrazioen interesak eta 
jarduerak koordinatzea, euren 
arteko lankidetza sustatzea eta 
ekimen bateratuak adostea».

BERMEO / Urrezko Ligaren 25 
jaialdiko ibilbidea Bermeon 
amaitu zuten; Udako Master 
Laboral Kutxa txapelketaren 
final handia Artza pilotalekuan 
erabaki zen. Aizane Ibarrolak 
eta Enara Gamindek udako 

bikoterik sendoena zirela be-
rretsi zuten. Olatz Arrizabalaga 
gernika-lumotarrari eta Arrate 
Bergara tuterarrari 22 eta 7 na-
gusitu zitzaizkien. Pilotaleku 
historikoko harmailak goraino 
beteta, «giro itzela» egon zen.

Ibarrola eta 
Gaminde 
txapeldun, 
Artzan

GERNIKA-LUMO / Urriko Lehen Astelehenez, 
Jon Koldo Bikandik irabazi zuen 38. Pirenaika 
Arrazako Lehiaketako ganadutegirik onenaren 
saria, baita zezenik eta behi heldurik onenarenak 
ere. Ar zein eme gazterik onenen sariek Arbaiza 
Anaiak-en aldera jo zuten, eta intseminatutako 
abelbururik onenaren saria Urko Pagoagak esku-
ratu zuen. Bestalde, 115.000 pertsona bildu zituen 

Urriko Azken Asteleheneko azokak. Sari banake-
tan, Eulateko Remiro Gaztandegiak lortu zuen 
gazta onenaren saria, eta gazta erdia 7.400 euro-
tan erosi zuen Kanala Beach jatetxeak. Bigarren 
saria Legutioko Bostibaieta Gaztandegiak jaso 
zuen, eta haren gazta erdia Zurekinbus enpresak 
hartu zuen, 700 euroren truke. Horrenbestez, 
8.100 euro eman zizkioten Kaltzada Egoitzari.

ERRIGOITI / Errigoitiko gariaren eta garia 
beraren inguruko kultura balioan jartzea 
helburu zuen Garile proiektua sortu zuten, 
eta urrian, auzolanean egin zituzten erei-
teko saioak, Madalenan eta Bizkaiganen.

Lurrari 
emana, 
goxo  
kontatua

Garile,  
herriko garia 
berreskuratu 
asmoz

MUXIKA / Feli Madariagak ahoz kontatu-
tako bere bizitzako pasarteak idatziz jaso 
zituen Onintza Enbeitak Bizitza baten txa-
talak. Andre bat lurrari emana liburuan, 
eta euren herrian aurkeztu zuten.

Astelehen 
jendetsuak, 
giro ezin  
hobeagaz

Urria

Zaintza 
diagnostikoa  
egiteko, ekarpenak 
jasotzen hasi ziren

Sindikatuek lanuzteak deitu zituzten urriaren 15ean. AINHOA ASTARLOA BEOTEGI

Milaka langile eta he-
rritar kalera atera 
ziren urriaren 15ean, 

Palestinako herriari elkarta-
suna adierazteko. Sindikatu 
nagusiek deituta, lanuzteak 
eta protesta jendetsuak egin 
zituzten Hego Euskal He-
rriko hiriburuetan eta herri 
askotan, Israel Gazan egiten 
ari zen genozidioa salatzeko 
eta Israelen aurkako presioa 

areagotzeko. Elkartasun ari-
keta «erraldoia» izan zela na-
barmendu zuten sindikatuek. 
Baina lanuzte eta grebak ez 
ziren erabat bateratuak izan, 
ELAk bere aldetik egin bai-
tzituen. Hala ere, mezua bera 
izan zen: erakunde publikoei, 
gobernuei eta patronalei es-
katu zieten Israelekin eta 
hango enpresekin zituzten 
harremanak eteteko. Sindi-
katuen arabera, Palestinaren 
aldeko mobilizazioak «jarrai-
pen handia» izan zuen.
 
Palestina babestu
Gernika Palestina Herri Eki-
menak deitutako mobilizazio 
jendetsuetan, genozidioa ez 
zela amaitu eta Palestina ba-
bestu behar zela azpimarratu 
zuten. Palestinaz berba egiten 

jarraitu behar zela esan zuten, 
Palestina bigarren plano ba-
tean ez geratzeko, «arriskua 
errotik» uxatzeko. Urgen-
tziazko neurriak aplikatzea 
eskatu zuten: laguntza huma-
nitarioa biderkatu, presio mi-
litarra desagerrarazi, sektore 
zaurgarrienen zaintza landu, 
oinarrizko zerbitzuen horni-
dura berreraiki, desplazatu-
takoak sorterrira eroan...

Lantokiak hustu eta kaleak 
bete zituen elkartasun ariketa

Urria

BUSTURIALDEA/

Israelekiko 
boikotaren aldeko 
mezua zabaldu 
zuten sindikatuen 
lanuzte deiari 
erantzunda

GE R N I K A- LU MO  /  2023ko 
udazkenean sortu zuen Zaintza 
Mahaia Gernika-Lumoko Uda-
lak, eta bi urte beranduago ekin 
zion lehenengo erronkari: he-
rrian egiten ziren zaintza lanak 
zeintzuk ziren eta nork egiten 
zituen identifikatzea. Aldundi-
tik jasotako diru laguntzarekin, 
Zaintza-Diagnostiko Partekatua 
egiteko prozesu parte hartzailea 
martxan jarri zuen udalak, uda-
lean ordezkatuta zeuden alder-
di politikoekin, Gernikako Sare 
Feministarekin, pentsiodunen 
elkartearekin eta LAB Sindika-
tuarekin. Testigantzez gain, datu 
estatistikoak eta martxan zeuden 
zerbitzuen datu zehatzak ere bil-
du zituzten, diagnostiko «sakon 
eta zabala» osatzeko.

Argazki galeria: 

BERMEO / Bermeoko izotz fabri-
ka Erroxapeko portu eremuko 
arrantzaleen kofradiako eraiki-
nera lekualdatzeko proiektua 
aurkeztu zuen Amaia Barredo 
Elikadura, Landa Garapen, Ne-
kazaritza eta Arrantza sailbu-
ruak, Bermeon. 2.729.014,55 
euroko inbertsioagaz, 2026ko 
uztailaren erdialdean martxan 
jartzeko asmoa zutela esan zuen.

Izotz fabrika  
berriaren proiektua 
aurkeztu zuten

GERNIKA-LUMO / Gernika-Lumoko tren gel-
tokia berritu eta trenbideen, katenariaren eta 
seinaleztapenen berrikuntza integrala egiteko 
lanak amaituta, instalazio berriak aurkeztu zi-
tuzten Miguel Angel Paez Eusko Jaurlaritzako 
Azpiegitura eta Mugikortasun Jasangarriaren 
sailburuordeak, Loli de Juan Garraio Azpiegitu-
ren zuzendariak, Antonio Lopez ETSko zuzen-
dari nagusiak eta Jose Mari Gorroño alkateak.

«Begirada 
artistiko 
ezberdin 
eta  
sakona»

Tren  
geltokiko  
lanak  
amaitu  
zituzten

EREÑO / Urdaibai Incognito liburua aurkez-
tu zuen Rober Garaik eta Alberto Palome-
rak osatutako LePatafisic Cabinet bikoteak, 
Ereñon. Urdaibaiko ondare natural, artisti-
ko eta kulturala batzen zituen, hainbat uda-
lek eta aldundiak babestua. Alkateez gain, 
aurkezpenean egon ziren Leixuri Arrizabala-
ga diputatua eta Urremendi Landa Garapen 
Elkarteko kudeatzaile Aitziber Antsotegi.

GERNIKA-LUMO / Gernikak. Begiradak 
gogoeta zikloa egin zuen Gernika Memoria-
ren Lekukok, «gerren zentzugabekeriaz» 
gogoeta kritikoa egiteko beharra plazaratuz. 
Erakusketa —irudian, Txema Ramirez de 
la Piscina kazetaria eta Xanti Arrieta eskul-
torea— ibilbide literario musikatua, liburu 
aurkezpena eta bi hitzaldi eskaini zituzten.

Eskolaren 
100 urteak 
ospatu  
zituzten

Gernika 
desberdinak 
gogoratzeko 
begiradak

ARRATZU / 1925ean sortu zuten Arratzu-
ko Eskola, haren plakan jaso bezala, Gan-
darias familiak eskaturik. 1992an eskola 
betiko itxi bazuten ere, mendeurrena os-
patzeko elkartu ziren bertatik igarotako 
ikasleak, irakasleak zein herritar ugari. 
Erakusketak, bertsoek eta herri bazkariak 
osatu zuten egitaraua.

Udalerriko bi  
museoak, memoria  
jardueraren  
gordeleku

Urria

28 ausart,  
40. aldian

EREÑO / 28 korrikalarik 
lehiatu zuten 40. Ereño-
zarrera Igoera. Helmuga-
ra elkarrekin heldu ziren 
Paul Ormaetxea eta Ant-
ton Luengo. Emakumez-
koetan Luzia Arzanegi 
izan zen azkarrena.

Bake  
aldarriz 
betetako 
partidua 
aurkeztu 
zuten

GERNIKA-LUMO / Eus-
kal Selekzioak eta Pales-
tinak futbol partida jo-
katuko zuten San Mame-
sen, azaroaren 15ean, eta 
bi aste lehenago aurkez-
tu zuten Gernika-Lumo-
ko Bakearen Museoan.

GERNIKA-LUMO / Orratz-be-
gia. Gerrako umeak erakusketa 
aurkeztu zuten. Euskal Herria 
Museoa eta Bakearen Museoa 
estreinakoz elkartu ziren, elkar-
lanean oinarrituriko memoria 
jardueraren gordeleku izate-
ko. Espainiako gerra tarteko, 
ihesera jo behar izan zuten he-
rritarren —bereziki umeen— 
erbestealdia izan zen formatu 
anitzeko erakusketaren muina. 
Intxorta 1937 Kultur Elkarteak, 
Birminghameko Unibertsita-
teak, Memory as Transgenera-
tional erakundeak eta BCA’1937 
UK-Euskadi elkarteak ere parte 
hartu zuten proiektuan, aldun-
diaren babesagaz. «Hausnarke-
ta soziala bultzatzea helburu», 
Judith Martinez, Cecilia Zabale-
ta eta Joxerra Melgizoren behar 
artistikoak eta Alicia Garcia, 
Ana Arregi zein Joseba Sarrio-
nandiaren olerkiak bildu zituen 
erakusketak. Hainbat tailer 
egin zituzten 2023a eta 2025a 
bitartean, Gernika-Lumon, 
Arrasaten eta Southamptonen 
eta ahozko lekukotzak, doku-
mentuak, argazkiak zein objek-
tuak bildu zituzten proiektuan.

BERMEO / Bizkaiko Atunon-
tzi Sektoreko Berrikuntzara-
ko Prestakuntza Mahaia era-
tu zuten Bermeon, Bermeo 
Tuna World Capital elkarteak 
bultzatuta. Atunaren balio 
katea ordezkatzen zuten ha-
mabost agente bildu zituen 
foro berriak, eta azpimarratu 

zutenez, mahaiaren helburu 
nagusia zen sektorearen joe-
rak aztertzea, epe ertain eta 
luzerako erronkak diagnosti-
katzea eta euskal atunontzien 
ekosistemaren lehiakortasu-
na eta iraunkortasuna indar-
tzeko lehentasunezko ekin-
tzak zehaztea.

Lehiakor eta 
iraunkorrago  
izateko  
pausoa

BUSTURIALDEA / Gorputz eta herri askeen alde 
borrokatzen segitzeko oihua kalera atera zuten 
Indarkeria Matxistaren Kontrako Egunean. Beste 
urte batez, mobilizazioak deitu zituzten eskualdeko 
zenbait udalerritan. Talde feministek salatu zuten 
gizon zuriek agintzen zuten sistemak «emakumeen 
gorputzen eta herrien azpiratze eta kontrola» bila-
tzen zuela. Eta, Itaiak Estatu Sozialistaren eraikun-

tzan ekarpena egingo zuen «alternatiba politikoa 
garatzean» jarri zuen arreta. Bestalde, LAB sindika-
tuak Gernika-Lumoko Udalean berdintasun arloan 
zeuden gabezia nagusiak plazaratu zituen: berdin-
tasun teknikaririk, erasoen kontrako protokolorik 
eta barne berdintasun planik eza, alegia. «Benetako 
neurrien» alde lanean jarraitzeko hautua berretsi 
zuten sindikatuko beharginek.

GERNIKA-LUMO / Ikamak deituta, Eusko 
Jaurlaritzak hezkuntza zentroetan kame-
rak jartzeko hartutako erabakiaren kontra 
zeudela adierazi zuten eskualdeko ikasleek 
Gernika-Lumon, manifestazioan elkartuta.

Elkar  
ezagutza, 
euskaratik 
eta euskaraz

Hezkuntza 
zentroetako 
kameren 
kontra

GAUTEGIZ ARTEAGA / Euskal Herrian 
Euskarazen TindEHEr egitasmoaren 
lehenengo zitan, Artia Gazte Asanblada, 
Berriozar eta Piztu Lezo taldeetako gaz-
teak Gautegiz Arteagan elkartu ziren.

Gorputz eta 
herri askeen 
alde  
borrokan  
segitzeko

Azaroa

Parke eolikoaren 
proiektuan  
atzerapausoa eman 
zuen enpresak

Alemaniako presidentea eta Espainiako erregea, bonbardaketako biktimekin. IREKIA

Alemaniako presidente 
Frank-Walter Stein-
meier  Gernika-Lu-

mon egon zen, Gernikako 
bonbardaketaren biktimak 
omentzeko eta Alemania 
n a z i a k  b o n b a r d a k e t a n 
izandako parte hartzeaga-
tik barkamena eskatzeko; 
Felipe Borboikoa Espainia-
ko erregea ere hurreratu 
zen. Alemanak aitortu zuen 
Alemaniak «erantzukizun 
historikoa» zeukala Gerni-

karekin, nazien hegazkinek 
1937an Gernika bonbardatu 
zutelako, eta hori «krimen 
basatia» izan zela, «zuzenean 
herritar zibilak bonbardatu» 
zituztelako: «Eragindako 
sufrimendua ez dugu ahaztu 
nahi, eta ez dugu ahaztuko». 
Espainiako erregeak, ostera, 
ez zuen adierazpenik egin.

EH Bilduk uko egin zion 
ekitaldi instituzionaletan 
parte hartzeari, eta memo-
ria antifaxista eta Euskal 
Errepublika aldarrikatzeko, 
EH Bilduko hautetsiak eta 
ordezkari politikoak elkarre-
taratzean batu ziren Merku-
rion. Gernika Memoriaren 
Lekuko plataformakoek ere 
ekitaldira ez joatea erabaki 
zuten: « Steinmeier Gerni-
kara dator Israelgo gobernu 
genozidarekin duen harre-
mana zuritzera». Alemania-

ko eta Espainiako estatubu-
ruen bisitak ikusmin handia 
piztu zuen, eta herritar asko 
hurbildu ziren Merkurio eta 
Artekale inguruetara, fa-
xismoaren eta Espainiako 
erregearen kontrako oihuak 
zabalduz.

GKSk ere agerraldia egin 
zuen Merkatu plazan, eta 
bezperan, Ernaik deituta, 
manifestazioa egin zuten, 
«Espainiakoa erregea Gerni-
ka-Lumotik kanpora» nahi 
zutela aldarrikatzeko.

Steinmeier: «Eragindako
sufrimendua ez dugu ahaztuko»

Azaroa

GERNIKA-LUMO/

Alemaniako  
presidenteak  
Alemaniak  
bonbardaketan 
izandako  
ardura onartu zuen

BERMEO / Sollube Gane Parke 
Eolikoaren proiektuaren aurre-
tiazko administrazio-baimena 
emateko prozedura «amaitu-
tzat eman eta espedientea ixte-
ko» eskatu zion enpresak Tran-
tsizio Energetiko eta Jasanga-
rritasunaren Bizkaiko lurralde 
ordezkaritzari.  SOS Sollube tal-
dekoek nabarmendu zuten «he-
rriak irabazi» zuela. Aurretik, 
proiektuari buruzko kezka adie-
razi zuten bermeotarrek, eta 
«herritar asko ezustean harra-
patu» zituen. SOS Sollubekoen 
iritziz, proiektuak «inpaktu han-
diko azpiegitura» jasotzen zuen, 
eta «ez zen herritarrentzako, 
enpresa pribatuentzako baizik». 
Informazio falta salatu, 3.289 
sinadura batu, eta proiektua 
geldiarazteko asmoz, alegazioak 
aurkeztu zituzten: «Ulertezina 
da 195 m-ko sei aerosorgailuz 
eta 117 m-ko dorre meteorolo-
gikoarekin osatutako proiektu 
industriala izapidetzea, are gu-
txiago Bermeoko, Meñakako 
eta Arrietako landa-guneetatik 
500 metro eskasera eta zenbait 
herritatik 2 km-ra egongo bada. 
Ez dugu ulertzen aztarnategi 
arkeologikoak, fauna, flora, 
paisaia, biosfera-erreserbak eta 
abar kontserbatzeko Jaurlari-
tzaren eta aldundiaren planak 
ez betetzea». Bermeoko Udalak, 
EH Bilduk eta EAJk ere alega-
zioak aurkeztu zituzten.

Argazki galeria: 

MUXIKA / Urrian zabaldu ostean, azaroan 
inauguratu zuten Kurtzeroko Kiroldegia; 
Muxikako lehenengo kiroldegia inauguratze-
ko, Harrobi Dantza Bertikalekoek Geure(r)a 
ikuskizuna eskaini zuten. Frontoiaren alboan 
eraiki zuten, ikastaroak egiteko espazio ba-
lioaniztun, fitness gela, komun, dutxa eta al-
dagelekin. 700.000 euro inguruko inbertsioa 
egin zuten; horietatik 300.000 euro Jaurlari-
tzaren diru laguntzarekin eskuratu zituzten.

Prostatako 
minbiziaren 
ikerketa 
bultzatzeko 
kilometroak

Kurtzeroko 
kiroldegia 
inauguratu 
zuten

BERMEO / Prostatako minbiziaren eta 
haren ikerketaren garrantziaz kontzien-
tzia piztea helburu zuen Minbiziaren 
Aurkako II. Bizkaia Bike ekimenagaz bat 
egin zuen Matxitxako TKTk, bigarren 
urtez jarraian. Durangora joan-etorrian, 
125 kilometroko ibilbidea osatu zuten. 
Gainera, minbiziaren aurkako elkarteko 
Bermeoko boluntarioek Erreten Lame-
ran mahaia ipini zuten.

SUKARRIETA / Sabino Aranaren herio-
tzaren 122. urteurrenean, Sukarrietan el-
kartu ziren EAJren ordezkari politikoak 
eta alderdikideak. Hilerriko lore eskain-
tzaren ostean, ekitaldi politikoan, besteak 
beste, Sekretu Ofizialen lege frankista 
indargabetzea eskatu zuen Aitor Esteban 
Euzkadi Buru Batzarreko presidenteak.

Gernikatik 
Mundurak 
30 urte 
bete  
zituen

Jeltzaleak, 
Sabino  
Aranaren  
heriotzaren 
urteurrenean

GERNIKA-LUMO / Gernikatik Mundura 
elkartearen 30. urteurrena ospatzeko 
jaia prestatu zuten Astran. 1995ean Irune 
Arrienek ereindako haziak emandako frui-
tuak gogoratu eta ospatu zituzten. «Oroko-
rrean, sentsibilizazio eta kontzientziazio 
jarduerak egin ditugu, garapen proiektuak 
lagunduz eta finantzatuz», azaldu zuten.

Institutuko ikasle  
ohi batek jazarpen 
homofoboak jasan 
zituela salatu zuen

Azaroa

Kayak  
txapelketa,  
Elantxobe 
eta  
Lekeitio  
batuz

ELANTXOBE /  26 parte 
hartzailek hainbat kate-
goriatan lehiatu zuten XI. 
Dzanga Itsas Kayak Txapel-
keta, Elantxoben hasi eta 
Lekeition amaituta. Euska-
diko Itsas Kayak Koparen 
hirugarren proba izan zen.

Teknologia, 
zientzia  
eta arte  
arloetan, 
trebatzen

BUSTURIALDEA / Eskual-
deko 340 ikaslek parte 
hartu zuten zientzia, tek-
nologia eta artean orien-
tatu eta trebatzera bide-
ratutako Busturialdeko 
orientazio jardunaldietan, 
Gernikan eta Bermeon.

GERNIKA-LUMO  /  Gernika 
BHIn ikasle zela jazarpen ho-
mofoboak jasan zituela salatu 
zuen gazte batek sare soziale-
tan, eta Gernika-Luma taldeko 
kideek adierazi zuten beldurra, 
lotsa eta isolamendua orain-
dik ere LGTBQ+ kolektiboko 
pertsona askoren «bidelagun» 
zirela, seguruak izan beharko 
luketen espazioetan, «batez 
ere ikastetxeetan». Jazarpenei 
aurrea hartzeko «politikak be-
rrikustea eta indartzea» eskatu 
zuten.  Bestalde, eraso eta es-
kubide urraketek eragindako 
sufrimendu eta ondoezaren au-
rrean, institutuak «errespetua» 
adierazi zion ikasle ohiari, eta 
zuzendaritza taldeak jakinarazi 
zuen ikastetxeko erregistroen 
eta eskuragarri zeukaten infor-
mazioaren arabera, «ez zuela 
inolako komunikaziorik jaso» 
orduko zuzendaritza taldeak: 
«Ez zen ikasle horren edota 
bere familiaren jakinarazpenik 
jaso, ezta eskola komunitatea-
ren partetik ere. Institutuak 
bideoak berriki argitaratu dire-
lako bakarrik izan du egoeraren 
berri». Gernika-Lumako kideen 
iritziz, gertatutakoa ikastetxe-
ko barne erregistroetan jasota 
egon ez arren, horrek ez zion 
bere erantzukizunetik salbues-
ten, eta irakasle eta langileen-
tzako «derrigorrezko presta-
kuntza bermatzea» ere ezinbes-
tekoa zen.

GERNIKA-LUMO / Eurocup 
Women txapelketaren Loin-
tek Gernikaren eta Elitzur 
Ramla Israelgo taldearen 
partiduen harira —joane-
koa eta itzulerakoa Ger-
nikan jokatzekoaz ziren, 
baina Bulgariara lekualdatu 
zituzten—, Gernika-Pales-

tina Deialdi Herritarrak eta 
Palestinarekin Elkartasu-
nak manifestazioak deitu 
zituzten. Israelgo taldeek 
nazioarteko txapelketatik 
kanpo egon behar zutela 
esan, eta palestinar erresis-
tentzia babesten segitzeko 
konpromisoa berretsi zuten.

Lointek  
Gernikaren eta 
Elitzur Ramlaren 
partiduen  
aurrean, kalera

GERNIKA-LUMO / Abenduaren 
1etik 31ra bitarteko egitarau opa-
roagaz ospatu zuten Astraren 
20. urteurrena, Eingu eta eingo-
gu lelopean, eta Gernike Astra 
da, Astra Gernike da aldarrika-
tuz. Irudia ere berritu zuten, bai-
ta Zu barik eztau! Gorriontxu eta 

Laztana & Iban H. (Remix) kanta 
atera ere, Sarkorren abestiaren 
bertsioa, eta bi hamarkadeta-
ko ibilbidea erakusketan bildu 
zuten. Urrian zendutako Dabid 
Zelaia Astrakidea omentzeko 
ere baliatu zuten urteurren os-
pakizuna.

BUSTURIALDEA / Arratzu, Nabarniz eta 
Mendatako herritarrak Batzen Gaituen Ha-
rria II. Herri-Batze Martxan elkartu ziren. 
Zein bere herritik oinez abiatuta, mugarria-
ren inguruan giro ederra sortu zuten.

Enplegu 
proiektu 
berriak, 
martxan

Mugarrira 
mendi  
martxa,  
bigarrenez

BUSTURIALDEA / Bermeo, Mundaka eta Su-
karrietako udalek «lehentasunezko arretako 
pertsonei» zuzendutako enplegu-proiektu 
integral berriak jarri zituzten martxan, Behar-
gintzak kudeatu eta Lanbidek diruz lagunduta.

21. Txerriki Eguna 
eta Euskal Jaia  
ospatu zituzten  
muruetarrek
MURUETA / Nekazal produk-
tuen azoka, denetariko txerri-
ki produktuen dastaketa eta 
txerriaren zozketa egin, eta 
Etxebarria aita-semeak triki-
tilariekin eta Lilibertsoko Ibai 
Amillategi eta Koldo Gezuraga-
rekin bertso bazkarian elkartu 
ziren Muruetako 21. Txerriki 
Egunean eta Euskal Jaian.

Astra:  
20 urtez, 
bihotz handi 
bat taupaka

Enpresa Ideien 
Lehiaketan 7.000 
euro banatu ziren

Gernika-Lumoko eta inguruetako ikasleak horma irudia egiten,  Merkatu plazan. ANE MARURI ARANSOLO

Hi z ku n t z a re n  a u z i a 
« l e h e n t a s u n e t a r a 
eroateko», hizkuntza 

politiketan jauzi bat bultzatzea 
eta euskaltzaletasuna indar-
tzea eskatu zuten eragileek, 
Euskararen Egunean. Euskal-
gintzaren Kontseilua osatzen 
zuten eragileek euskara eta 
hiztun komunitatea «egoera la-
rrian» zeudela salatu zuten, eta 
abenduaren 27an Bilbao Are-

na euskaltzalez betetzeko deia 
egin zuten, Pizkunde berri ba-
ten «lehen txinparta» bihurtu 
zedin. Oldarraldiari aurre egi-
teko modurik onena euskaraz 
ekitea zela aldarrikatu zuten 
Busturialdeko ekitaldietan.

Gernika-Lumoko eta in-
guruetako 650 ikasle elkartu 
ziren Gernika-Lumoko Mer-
katu plazan: «Gaur ospatu bai, 
baina bereziki aldarrikapenak 
egiteko aprobetxatu nahi dugu 
eguna. Euskaltzaleon garaia 
da. Indartu dezagun gazteok 
euskaltzaletasunaren giharra».

Bermeoko ekitaldian, Nadia 
Nemeh alkateak esan zuen hel-
burua zela euskararen erabile-
ra bultzatzea eta euskaldunok 
aktibatzea: «Euskaltzaleok 
suspertu beharra daukagu. 

Hainbat elkarte eta talde di-
tugu herrian euskararen alde 
lanean, merkatari, ostalari, 
enpresa… Bermeo aktibatzea 
da gure erronka; espazio kolek-
tiboak irabazi, erdaraz egiteko 
arauak apurtu, ez dakitenak 
euskal komunitatean integra-
tzeko bidean jarri, adostasu-
nak bilatu eta geure artean eus-
karaz egin behar dugu».

Euskara zaindu, piztu eta  
elikatzeko eskaria, ahoz aho

Abendua

BUSTURIALDEA/

Oldarraldiari  
aurre egiteko  
modurik onena  
euskaraz ekitea  
zela aldarrikatu zuten

BUSTURIALDEA / Aiora Uriar-
teren Zuresku eta Maddi Ame-
zagaren Garile izan ziren Bus-
turialdeko XII. Enpresa Ideia 
Lehiaketako irabazle nagusiak. 
Lehen sektoreko ideiarik onena-
ren saria Iker Egiaren EBASZek 
lortu zuen, eta Bizkaiganek aipa-
men berezia jaso zuen. Eskualde-
ko gazte ekintzaileei laguntzeko, 
enpresa-proiektu berriak abian 
jartzeko edo martxan zeudenei 
bultzada emateko asmoz, 7.000 
euro banatu zituzten guztira.

Argazki galeria: 

BUSTURIALDEA / Bermeon, 
Gernika-Lumon eta Mundakan 
Gabonetako azokak egin zituz-
ten. Gernikan lehenengoz egin 
zuten, eta merkatari elkarte-
koek esan zuten helburua zela 
«zubiko egunetan kaleak bizi-
berritzea, tokiko merkataritza 
eta ostalaritza sustatzea eta he-
rriko gertutasuneko eskaintza 
balioan jartzea». Gabon Azoka 
Bermeotarra bigarren urtez 
egin zuten, «merkatarien lana-
ri balioa emateko eta bertako 
merkataritza indartzeko».

Gabon giroko  
azokak, eskualdean

